
Programi i Kombeve të Bashkuara për Zhvillim
Shteti: Shqipëri
DOKUMENT PROJEKTI
Titulli i projektit: Përmirësimi i mbulimit dhe efikasitetit të menaxhimit të zonave të mbrojtura detare dhe bregdetare (ZMDB) - FAZA II.
Partneri zbatues: Agjencia Kombëtare e Zonave të Mbrojtura (AKZM)
Data e fillimit: Qershor 2017

Data e mbarimit: Maj 2020
PËRSHKRIM I SHKURTËR
Me qëllim garantimin e menaxhimit gjithëpërfshirës dhe efikas të mjedisit bregdetar dhe detar të Shqipërisë, Agjencia Italiane për Bashkëpunim dhe Zhvillim do të punojë së bashku me PNUD në Shqipëri dhe Agjencinë Kombëtare të Zonave të Mbrojtura (AKZM) për të përmirësuar mbulimin e zonave të mbrojtura bregdetare dhe detare në Shqipëri të cilat plotësojnë sistemin ekzistues të parqeve tokësore.
Projekti do të fokusohet në zhvillimin e një rrjeti të ZMDB-ve të mbështetur nga grupet e interesit dhe të ngritur mbi kritere  shkencore për të mbrojtur me efikasitet 30% të habitateve përfaqësuese detare dhe bregdetare të Shqipërisë.  Ngritja e rrjetit ka për qëllim që të sjellë përfitime për ekosistemin, ndërkohë që mbështet peshkimin racional (rritje të diversitetit, densitetit, biomasës dhe kapacitetit riprodhues) dhe jetesën  e shëndoshë për peshkatarët dhe familjet e tyre; siguron mundësi diversifikimi të jetesës si zhvillimi i turizmit të qëndrueshëm bazuar në një mjedis të shëndoshë; dhe ndihmon një ekosistem të rikuperueshem ndaj ndryshimeve klimatike dhe ndikimeve që shkaktohen nga njeriu. 
Projekti do të fokusohet mbi tre fusha të ndryshme zhvillimi, por gjerësisht të ndërlidhura nga pikëpamja logjike:
1. intensifikimi dhe forcimi i aktiviteteve të menaxhimit për ZMD Karaburun-Sazan për të faktuar se ZMDB-të mund ta mbrojnë në mënyrë efikase biodiversitetin detar, ruajnë/rikuperojnë shëndetin e ekosistemit dhe të ofrojnë një burim të qëndrueshëm të rritjes ekonomike (mbështetur në fazën I të projektit)
;
2. aplikimi i këtij modeli në të gjitha zonat bregdetare dhe detare të Shqipërisë përmes zhvillimit të një rrjeti të ZMDB-ve të pergatitur  mbi kritere shkencore dhe të mbështetur në disa objektiva;
3. forcimi i mbështetjes institucionale të bazuar strukturave qeverisese për rrjetin e ZMDB-ve dhe garantimi që autoritetet përkatëse, administratat dhe grupet e interesit disponojnë kapacitetet dhe mjetet e nevojshme për të mbështetur menaxhimin dhe monitorimin e rrjetit të ZMDB-ve.
Buxheti total i projektit: 1 milionë euro
Kohëzgjatja totale e projektit: 3 vjet
Miratuar nga Agjencia Kombëtare e Zonave të Mbrojtura: 
EMRI

Miratuar nga AICS: 

I. Analiza e situatës
I.1 Konteksti legjislativ dhe politik
Shqipëria u bë një vend kandidat për në Bashkimin Evropian (BE): status ky i cili u dha në vitin 2014 dhe u konfirmua në vitin 2016. Në vitin 2012, 80% e shqiptarëve dëshironin të ishin pjesë e BE-së
. Ata kërkonin konsensus politik dhe reforma për ta sjellë Shqipërinë më afër standardeve të BE-së si një mundësi për të përmirësuar përfundimisht cilësinë e jetës së tyre. 
Baza ligjore për mbrojtjen e natyrës në Shqipëri rrjedh nga Kushtetuta e Republikës së Shqipërisë (Ligji 8417 i vitit 1998). Në Kushtetutë, neni 59 parashikon se "Shteti synon një mjedis të shëndetshëm dhe ekologjikisht të përshtatshëm për brezat e sotëm dhe të ardhshëm, dhe shfrytëzimin racional të burimeve natyrore mbi bazën e parimit të zhvillimit të qëndrueshëm". Neni 59 mbështetet nga neni 56 i cili thekson se "Kushdo ka të drejtë të informohet për gjendjen e mjedisit dhe për mbrojtjen e tij".
Dokumenti parësor kombëtar i politikave në Shqipëri është Strategjia Kombëtare për Zhvillim dhe Integrim (SKZHI) 2014-2020. Po kështu, Strategjia Ndërsektoriale për Mjedisin (SNM), e cila përbën një pjesë integrale të SKZHI-së, është dokumenti bazë që përfaqëson politikën kombëtare për mbrojtjen e mjedisit. Ky dokument trajton të gjithë komponentët mjedisorë dhe përcakton orientimet e përgjithshme për problemet që vijnë nga sektorë të cilët kanë ndikim në mjedis. Fushat parësore sipas SNM-së pasqyrojnë angazhimet ekzistuese kundrejt MMSH-ve (Marrëveshjet Mjedisore Shumëpalëshe) dhe statusit të Shqipërisë si kandidat për anëtarësim në Bashkimin Evropian.   
Ligjet për mjedisin në Shqipëri janë hartuar në mënyrë të atillë që të jenë në harmoni me dispozitat e Kushtetutës dhe së bashku krijojnë legjislacionin kombëtar për mjedisin. Momentalisht, legjislacioni kombëtar për mjedisin po i nënshtrohet një faze intensive reformimi përmes përfshirjes së Direktivave të BE-së për mjedisin.
Ligji nr. 10431, datë 9.6.2011 "Për mbrojtjen e mjedisit", përcakton parimet që qëndrojnë në themel të të gjitha veprimtarive për mbrojtjen e mjedisit në vend. Ligji për mbrojtjen e mjedisit përcakton Ministrinë e Mjedisit (MM) si përgjegjëse për politikat dhe menaxhimin e mjedisit. Ai gjithashtu përcakton marrëdhënien ndërmjet Ministrisë së Mjedisit, Agjencisë Kombëtare të Mjedisit (AKM) dhe Drejtorive të saj Rajonale të Mjedisit (DRM), si dhe Inspektoratit të Mjedisit. Ligji për inspektimin në Republikën e Shqipërisë (ligj nr. 10433, datë 16.6.2011) përcakton strukturën dhe organizimin e Inspektoratit të Mjedisit. Është hartuar legjislacion kombëtar specifik për të rregulluar aspekte të menaxhimit të mjedisit të tilla si menaxhimi i cilësisë së ujit dhe ajrit, menaxhimi i mbetjeve, vlerësimet e ndikimeve në mjedis, menaxhimi i mbetjeve të rrezikshme dhe kimikateve, si dhe ruajtja e diversitetit biologjik dhe mbrojtja e florës dhe faunës.
Planifikimi, administrimi dhe menaxhimi i zonave të mbrojtura në Shqipëri rregullohet nga ligji i ri për zonat e mbrojtura (miratuar në maj 2017).  
Ligji për zonat e mbrojtura përcakton kontekstin ligjor për deklarimin, ruajtjen, administrimin, menaxhimin dhe përdorimin e zonave të mbrojtura dhe të burimeve të tyre biologjike dhe natyrore përmes strukturës drejtuese të Agjencisë Kombëtare të Zonave të Mbrojtura. Ligji i ri është në përputhje me Direktivën Evropiane 92/43/KEE, datë 21 maj 1992 për ruajtjen e habitateve natyrore dhe të faunës dhe florës së egër 
Legjislacioni tjetër përkatës që promovon mbrojtjen e natyrës në Shqipëri përfshin:
· Ligjin nr. 9587 “Për mbrojtjen e biodiversitetit” (i ndryshuar);
· Ligjin nr. 10006 “Për mbrojtjen e faunës së egër”;
· Ligjin nr. 9867 “Për përcaktimin e rregullave dhe të procedurave për tregtimin ndërkombëtar të llojeve të rrezikuara të florës dhe faunës së egër”;
· Ligjin nr. 10253 “Për gjuetinë” (i ndryshuar); dhe
· Ligjin nr. 7/2014 “Për shpalljen e moratoriumit të gjuetisë në Republikën e Shqipërisë”.
Ekzistojnë një sërë strategjish dhe politikash sektoriale, duke përfshirë ato për mbetjet (Strategjia Kombëtare dhe Plani Kombëtar për Menaxhimin e Mbetjeve), ujin (Strategjia Kombëtare për Sektorin e Ujësjellës-Kanalizimeve), përdorimin e kullotave dhe pyjeve (Strategjia për Zhvillimin e Sektorit të Kullotave dhe Pyjeve) dhe zhvillimin rural dhe bujqësor (Strategjia për Zhvillimin Rural dhe Bujqësor). Strategjia Kombëtare për Biodiversitetin dhe Plani i Veprimit 2012 – 2020 (SKBPV) është dokumenti kryesor strategjik që rregullon zbatimin e kërkesave të Konventës për Diversitetin Biologjik në Shqipëri. 
I.2 Arritjet e fazës së parë dhe mësimet e nxjerra
Faza e parë e projektit është financuar (950 000 USD) nga Zona Fokalee Biodiversitetit e GEF-it. Projekti gjithashtu u bashkëfinancua në para cash nga Ministria e Mjedisit (MM) dhe PNUD (përkatësisht, 218 223 dhe 99 947 USD), si dhe mori mbështetje në natyrë nga një sërë projektesh paralele.
Ai ka dhënë kontribut në arritjen e Rezultatit të Programit per Shqiperine  "Hartimi dhe zbatimi i politikave që mbështesin arritjen e OZHQ-ve siç përcaktohet në Dokumentin e Programit per Shqiperine  (2006-2010) (Treguesit e Rezultat të Programit per Shqiperine : 2.1.3 Planet Kombëtare të Zhvillimit pasqyrojnë prioritetet rajonale).
Me mbështetjen e PNUD, në vitin 2010, qeveria shqiptare e shpalli zonën detare afër Gadishullit të Karaburunit dhe Ishullit të Sazanit si Zonë të Mbrojtur Detare (ZMD). Faza e parë ofroi mbështetje teknike për MM në përcaktimin e strukturës drejtuese të ZMD-së, e roleve dhe përgjegjësive të personelit kryesor, si dhe në krijimin dhe vënien në funksion të njësisë administruese për ZMD Karaburun-Sazan.
Progresi institucional kulmoi me krijimin e Agjencisë Kombëtare të Zonave të Mbrojtura (AKZM) si institucioni shtetëror qendror përgjegjës për menaxhimin dhe administrimin e ZM-ve dhe me përgatitjen dhe miratimin e ligjit të ri për zonat e mbrojtura.
Për të shmangur duplikimet dhe fragmentimet e planeve kombëtare, u hartua një Plan Strategjik gjithëpërfshirës për Zonat e Mbrojtura Detare dhe Bregdetare në Shqipëri (PSZMDB), duke përcaktuar një strategji dhjetë vjeçare për përmirësimin e shtrirjes hapsinore dhe efikasitetit të menaxhimit të sistemit të ZMDB-ve. PSZMDB u integrua në Strategjinë Kombëtare për Biodiversitetin dhe Planin e Veprimit (SKBPV), e cila së fundmi është rishqyrtuar për t'iu përgjigjur angazhimeve të qeverisë shqiptare ne kuader te Konventës së Biodiversitetit/Objektivave të Aichi-t dhe politikave të BE-së. 
Projekti ofroi mbështetje financiare dhe teknike për hartimin e Planit të Menaxhimit të ZMD Karaburun-Sazan, që për herë të parë në një zonë të mbrojtur u pasua nga plani i biznesit për ZM-në (duke përfshirë çështje të tilla si ndërtimi i marrëdhënieve me donatorët dhe sektorin privat, të kuptuarit e roleve dhe përgjegjësive ndërqeveritare, identifikimi, marketingu dhe zbatimi i mundësive të reja për gjenerimin e të ardhurave, reduktimi i kostove të menaxhimit të ZM-së). Pas miratimit zyrtar të Planit të Menaxhimit të ZMD Karaburun-Sazan nga Ministria e Mjedisit, projekti filloi me zbatimin e masave prioritare dhe të dukshme të identifikuara gjatë procesit të konsultimit.
Për ZMD Karaburun-Sazan u hartua një plan financiar (PF) përmes procesit me pjesëmarrje, duke përfshirë një vlerësim të mekanizmave të bazuar ose jo në treg për të plotësuar nevojat për financim të ZMD-së.  Aktualisht po finalizohet vlerësimi ekonomik i shërbimeve jetike për ekosistemin detar të jetësuara nga ZMD Karaburun-Sazan si një studim bazë për konturimin e një strategjie afatgjatë për financimin e rrjetit shqiptar të ZMDB-ve. Rezultatet e vlerësimit gjithashtu do të kontribuojnë në forcimin e angazhimit dhe pranimit nga vendimmarrësit vendorë dhe grupet vendore të interesit kundrejt ZMD-së. Ai do të lehtësojë gjithashtu zbatimin e veprimeve specifike të menaxhimit, përzgjedhjen e instrumenteve financiare më relevante për ZMD-në dhe përmirësimin e efikasitetit të menaxhimit të saj.
Komiteti i Menaxhimit të ZMD Karaburun-Sazan, i cili u konceptua si një organ këshillues duke sjellë së bashku sektorët dhe institucionet kryesore, tashmë është krijuar dhe funksionon rregullisht. Komiteti i Menaxhimit të ZMD-së përfshin përfaqësues nga pjesa më e madhe e grupeve të rëndësishme të interesit. 
Projekti fillimisht kishte si qëllim të asistonte ZMD Karaburun-Sazan në zbatimin e sistemit të monitorimit të ZMDB-së (METT - Instrumenti i Gjurmimit të Efikasitetit të Menaxhimit), i cili u përshtat, sistematizua në një program në internet dhe u miratua nga AKZM për të monitoruar dhe vlerësuar efikasitetin e menaxhimit të ZM-ve. PNUD i mundësoi AKZM-së që të zbatojë me sukses METT, i cili po përqafohet nga të gjitha projektet e tjera në Zonat e Mbrojtura. AKZM e ka përmirësuar aplikimin në internet me tregues shtesë. Platforma në internet http://www.mett-undp.al qendërzon të dhënat e monitorimit nga sistemi i ZM-ve në Shqipëri dhe menaxhohet nga AKZM, si dhe i mbledh të dhënat të grupuara në kategoritë vijuese: i) turizmi, ii) monumente natyrore, iii) dëmtimene habitate. Projekti mund të perditesoje kete instrument edhe për te perfshire treguesit/zonat N2000.
Manuali i trajnimit me kurrikula të zhvilluara në kuadër të projektit u vu në dispozicion për t'u zbatuar nga institucionet përkatëse për ZM-të (AKZM dhe ARZM) dhe OJQ ose shoqata të tjera në Shqipëri. Janë realizuar një sërë trajnimesh për të ngritur kapacitetet dhe aftësitë e drejtuesve për menaxhim efikas të ZMDB-ve.
Vlerësimi final i projektit, (dhjetor 2016 – janar 2017) vlerësoi arritjet dhe rezultatet e projektit, si dhe nxori mësime të cilat mund të përmirësojnë qëndrueshmërinë e përfitimeve nga ky projekt dhe dha rekomandime për të promovuar ecurinë në menaxhimin e burimeve detare dhe bregdetare në Shqipëri. Vlerësimi u krye në përputhje me udhëzimet e dhëna nga GEF dhe PNUD, si dhe përmes një metodologjie të bazuar në fakte e cila përfshiu shqyrtimin e dokumentacionit, intervistat e realizuara në misionet në terren dhe analizën. Vlerësimi i përgjithshëm për projektin ishte shumë i kënaqshëm.  
Projekti ka gjeneruar përvoja të rëndësishme dhe ka nxjerrë mësime që mund të merren në konsideratë në zhvillimin e veprimeve të ardhshme. Këto përfshijnë:
· Procesi i konsultimit i ndërmarrë nga projekti duhet të forcohet dhe përpunohet më tej me qëllim që të sjellë përfitime më të mëdha për institucionet publike të përfshira dhe komunitetet vendore;
· Qasja me pjesëmarrje dhe e integruar duhet të përforcohet në të gjitha fazat e zbatimit të projektit për të angazhuar grupet e interesit dhe partnerët e projektit, si dhe për të mundësuar një pronësi më të fortë dhe përfshirje në veprimtaritë e projektit;
· Mekanizmat e qeverisjes dhe rrjetëzimit ndërmjet zonave të mbrojtura detare, bregdetare dhe tokësore duhet të krijohen me qëllim garantimin e rezultateve të qëndrueshme, qoftë në aspektin mjedisor dhe atë ekonomik;
· Duke marrë në konsideratë natyrën e asistencës së propozuar në kuadrin e fazës së parë të projektit, një theks i veçantë duhet vënë mbi gjenerimin e të dhënave, mbledhjen dhe analizimin e tyre për të dhënë përgjigje dhe zgjidhje të bazuara në fakte, transparente dhe me pjesëmarrje; 
· nevojitet një kontribut më i strukturuar në vlerësimin, identifikimin, gjenerimin dhe strukturimin e të dhënave të ndara sipas gjinisë me qëllim që të kuptohet se çfarë po ndodh në nivele më të detajuara, duke filluar nga formulimi te zbatimi, monitorimi dhe vlerësimi me qëllim që të garantohet që politikat dhe shërbimet i përgjigjen nevojave dhe përparësive të burrave dhe grave.  
II. SFIDA E ZHVILLIMIT
II.1 QËLLIMI DHE NEVOJA PËR MENAXHIM TË INTEGRUAR TË ZONAVE DETARE DHE BREGDETARE
Projekti i PNUD/GEF “Përmirësimi i mbulimit dhe efikasitetit të menaxhimit të zonave të mbrojtura detare dhe bregdetare” (FAZA I) u hartua për të përmirësuar mbulimin dhe efikasitetin e menaxhimit të rrjetit të ZMDB-ve në Shqipëri si një element plotësues thelbësor i rrjetit të saj të zonave të mbrojtura (ZM) tokësore dhe për të dhënë kontributin në detyrimet e Shqipërisë në kuadrin e Konventës për Diversitetin Biologjik (CBD)
 dhe të procesit të aderimit në BE. Arritje të konsiderueshme janë bërë në këtë fushë duke nxitur përfshirjen e grupeve të interesit në procesit e shpalljes dhe menaxhimit të zonës pilot ZMD Karaburun-Sazan në Gjirin e Vlorës dhe duke mbështetur krijimin e një kuadri të qartë institucional dhe ligjor për shpalljen dhe menaxhimin e ZMDB-së. Sidoqoftë, nevojiten disa faza zhvillimi përpara se një rrjet shqiptar i ZMDB-ve, përfaqësues nga pikëpamja ekologjike, të realizohet plotësisht dhe të mund t'u ofrojë komuniteteve bregdetare përfitime të qëndrueshme nga mjedisi detar dhe bregdetar. 

Në këtë kuadër, ekziston nevoja për zhvillimin e një faze të dytë të projektit për ekosistemet detare duke u ngritur mbi veprimet e tjera të ndërmarra (Projekti MAECI/IUCN) dhe ato në vazhdim (Projekti NaturAL) si edhe duke validuar përpjekjet e projekteve të tjera të shkuara dhe të tashme (CEMSA dhe IBECA të financuar nga BE, UNDP EIMS financuar nga GEF, Shërbimet e Ekosistemit të financuar nga Banka Botërore).
Vlerësimi i nevojave, i kryer që në janar të vitit 2017 nga AICS Tiranë së bashku me PNUD Shqipëri, përmes konsultimit të gjerë me institucionet përkatëse dhe gjatë komunikimit dhe diskutimit me grupet përgjegjëse të interesit, shpalosi tre tipologji sfidash lidhur me menaxhimin e integruar të zonave detare dhe bregdetare: i) ZMD Karaburun-Sazan duhet të përshtatet me dispozitat mjedisore të ligjit "Për zonat e mbrojtura" të vitit 2017; ii) strukturat drejtuese të ZMD Karaburun-Sazan duhet të përshtaten me ligjin e mësipërm për zonat e mbrojtura dhe Reformën Administrative dhe Territoriale (2015); iii) duhen krijuar mekanizma drejtuese novatore lidhur me menaxhimin e integruar të zonave të mbrojtura detare, bregdetare dhe tokësore.
Si rezultat, janë identifikuar bashkërisht tre kategori të përfituesve të drejtpërdrejtë: i) stafi i Agjencisë Kombëtare të Zonave të Mbrojtura (AKZM) dhe Agjencisë Rajonale të Zonave të Mbrojtura në Vlorë (ARZM Vlorë); ii) stafi i Bashkisë Vlorë; iii) komunitetet bregdetare vendore të Vlorës. Përfituesit indirekt të projektit janë komunitetet vendore, urbane dhe rurale të Bashkisë Vlorë.
Diversiteti i habitateve, si edhe pozicioni i bregut, në të tre sektorët bio-gjeografikë të Mesdheut (Perëndim, Lindje dhe Adriatik), historikisht kanë rezultuar në një biodiversitet të lartë detar dhe bregdetar në Shqipëri. Megjithatë, në ditët e sotme në ujërat detare jetojnë rreth 64 specie të rëndësisë ndërkombëtare duke përfshirë ato të kërcënuara dhe të rrezikuara: 5 specie peshqish, 6 specie peshkaqenësh, 3 specie breshkash deti dhe foka murgeshë e Mesdheut. Gjithashtu, në ujërat shqiptare gjenden pesë specie të rendit cetacetë, tre prej tyre janë identifikuar nga ACCOBAMS si specie në rrezik të madh nga zhdukja në zonën e Mesdheut, përkatësisht delfini i zakonshëm, delfini turishkurtër dhe balenat kashalot. 
Në 20 vitet e fundit Shqipëria i është nënshtruar transformimeve të thella sa i përket shpërndarjes territoriale të veprimtarive të njeriut, si dhe sa i përket standardit të jetesës në zonat urbane, veçanërisht në ato zona që po rriten me hapa të shpejtë
. Me një popullsi prej rreth 3 milionë banorë, sot Shqipëria është një vend me të ardhura të mesme dhe me një demokraci shumëpartiake dhe ekonomi tregu. Migrimi dhe urbanizimi sollën një zhvendosje strukturore nga bujqësia drejt industrisë dhe shërbimeve, duke i mundësuar ekonomisë që të fillonte me prodhimin e një shumëllojshmërie shërbimesh që variojnë nga shërbimi bankar deri tek  telekomunikacionet dhe turizmi. Migrimi drejt zonave bregdetare i shoqëruar me zhvillimin e shpejtë dhe të parregulluar urban, turistik dhe industrial kanë çuar në ndotjen e ujit, erozionin e tokës, drenazhimin e ligatinave, grumbullimin e konsiderueshëm të mbetjeve të ngurta dhe mbipeshkim, duke kërcënuar biodiversitetin detar dhe bregdetar dhe qëndrueshmërinë e shërbimeve dhe produkteve të ekosistemit. Kjo ka rezultuar në një prej niveleve më të larta të humbjes së biodiversitetit në Evropë.
Në më pak se një dekadë, peshkimi përgjatë të gjithë vijës detare në thellësinë nga 2 deri në 30 metra ka çuar në rrallimin e terreneve të mbarështimit për Sparidae, Soleidae, Mullidae dhe familje të tjera. Zhytësit kanë nxjerrë në mënyrë të jashtëligjshme molusqe bivalvore (Lithophaga lithophaga) në mënyrë të atillë që kanë dëmtuar shkëmbinjtë bregdetarë. Bivalvorët (Tapes decussatus, Venus verrucosa, Mytilus galloprovincialis, Pina nobilis) dhe krustacët e përmasave të mëdha dhe me vlerë të lartë komerciale (të tillë si Palinurus elephas, Hommarus gammarus) janë mbledhur në mënyrë të jashtëligjshme. Vertebrorët detarë të tillë si breshka e detit (Caretta caretta), delfinët, peshkaqenët dhe lundërza (Lutra lutra) ngecin në rrjetat e peshkimit dhe në shumicën e rasteve vriten në vend që të lirohen. 
Kuadri i dobët institucional për drejtimin e ZMDB-ve dhe kuadri i paqartë rregullator ligjor dhe i politikave kontribuojnë të gjithë së bashku në pamundësinë e ZMDB-ve për të trajtuar në mënyrë efikase një sërë trysnish mbi mjedisin bregdetar dhe detar, duke përfshirë veprimtari dhe ndikime të tilla si nxjerrja e paqëndrueshme e zhavorrit dhe e rërës, turizmi dhe prerja e parregulluar e pyjeve, duke rezultuar në degradimin e bregdetit dhe ndikime në cilësinë e ujit. 
Si përfundim, vëmendje e veçantë do t'i kushtohet integrimit gjinor nëpër të gjitha veprimtaritë e projektit. Do të nxitet dhe inkurajohet pjesëmarrja e grave në veprimtaritë për ngritjen e kapaciteteve, veprimtaritë dhe seminaret informuese. Gjatë zbatimit të programit do të merren në konsideratë treguesit gjinorë; do të hulumtohen dhe pasqyrohen përparësitë dhe nevojat e anëtarëve burra dhe gra të komunitetit; do të shfrytëzohen aftësitë dhe kapacitetet e burrave dhe grave; do të nxitet në mënyrë aktive angazhimi dhe pjesëmarrja e zyrtarëve qeveritarë burra dhe gra. 
II.2 STATUSI I ZMDB-ve NË SHQIPËRI
Përveç reformave të dukshme në politikat, qeverisjen dhe legjislacionin për mbrojtjen e natyrës, Shqipëria ka bërë progres të konsiderueshëm në përmirësimin e mbulimit të sistemit të saj të zonave të mbrojtura, duke dyfishuar me efikasitet shkallën e zonave të mbrojtura gjatë 10 viteve të fundit nga 238 347 ha në vitin 2005 në 477 566 ha në vitin 2016
. 
Sistemi i zonave të mbrojtura mbulon një sipërfaqe prej 477 566 ha, rreth 16,61% të sipërfaqes totale të vendit (duke përfshirë parqet rajonale), Parqet Kombëtare (~46% të sipërfaqes totale të sipërfaqes së zonës së mbrojtur), Rezervatet Natyrore të Menaxhuara (~28%) dhe Peizazhet e Mbrojtura (~21%) së bashku zënë pothuajse 95% (433 545 ha) të shtrirjes totale të sistemit të sipërfaqes së mbrojtur. Zona e parë Detare e mbrojtur (ZMD) në Shqipëri u shpall në vitin 2010 si Parku Kombëtar Detar "Karaburun-Sazan" (124,3 km2) 
. 
Plani Strategjik për Zonat e Mbrojtura Detare dhe Bregdetare  (PSZMDB) i Ministrisë së Mjedisit, që u zhvillua në kuadrin e projektit ZMDB të PNUD/GEF (FAZA I), identifikoi 11 fushat parësore të reja në vijim të cilat duhen vlerësuar për mbrojtje: 
1. Gjiri i Porto Palermos
2. Zona nga grykëderdhja e Vjosës deri në Sazan dhe Karaburun (i gjithë Gjiri i Vlorës)
3. Zona nga Kepi i Rodonit deri te Laguna e Patokut
4. Zona bregdetare nga grykëderdhja e Bunës deri te Laguna e Vilunit
5. Gjiri i Drinit dhe Matit (kjo zonë i përfshin të tre zonat e mëparshme) Zona nga Kalaja e Turrës deri në Spille 
6. Zona përpara Himarës-Porto Palermos-Borshit
7. Zona në veri të Durrësit (currila) deri në Bishtpallë
8. Gjiri jugor Sarandë-Butrint
9. Gjiri verior i Sarandës
10. Zona bregdetare përpara Lagunës së Kune-Vainit
Përzgjedhja përfshiu procesin vijues prej tre fazash:
1. Identifikimin e zonave sipas kritereve ekologjike: i) diversitet i lartë biologjik natyror, ii) përfaqësueshmëri, iii) produktivitet dhe iv) me rëndësi për nga lloji i specieve.
2. Dhënien e përparësisë për zonat që duhen shpallur: speciet ose habitatet që janë të rrezikuara, po reduktohen në numër ose të kërcënuara me zhdukje, ii) me rëndësi për një habitat/biotop në përputhje me listën N2000 të habitateve, iii) me rëndësi për llojin e specieve në përputhje me listën e N2000 të specieve që përbëjnë shqetësim, iv) ndjeshmëria, v) natyraliteti.
3. Aspektet praktike: i) madhësia, ii) vlerat kulturore/zbavitëse, iii) shkalla e pranimit, iv) potenciali për rikuperim dhe v) suksesi i masave menaxhuese.
Megjithatë, për shkak të mangësive në informacionin rreth shpërndarjes dhe statusit të ruajtjes së specieve dhe habitateve të rëndësishme përgjatë bregut shqiptar, vetëm habitatet dhe speciet të cilat tashmë konsiderohen të rrezikuara ose kërcënuara (NATURA 2000, Lista kombëtare e kuqe) janë marrë në konsideratë në procesin e përzgjedhjes. 
Ndërsa shpërndarja e shtrateve të mbuluara me Posidonia, dunave ranore dhe lagunave bregdetare përgjatë bregdetit shqiptar është e mirë dokumentuar, ka pak njohuri mbi shtrirjen e llojeve të ndryshme të shkëmbinjve. Shpërndarja e shkëmbinjve si rezultat u përcaktua mbështetur në vlerësimin e ekspertëve duke përdorur hartën fizike të Shqipërisë. Në ditët e sotme nuk ekziston asnjë informacion i përshtatshëm dhe i detajuar mbi statusin e ruajtjes të të gjitha këtyre habitateve. Për shkallën e shpërndarjes së gjitarëve dhe peshqve u përdorën të dhënat hapësinore nga Lista e Kuqe e IUCN-së, ndërsa për shpendët u përdorën hartat botërore të shpërndarjes së specieve të shpendëve. U përdor "Versioni 2.0" (kortezi e BirdLife International dhe NatureServe). 
Për shkak të kufizimeve në të dhëna, zona aktuale e përzgjedhur për ZMDB-të e identifikuara në PSZMDB është ende larg nga të qenit përfaqësuese ose nga përmbushja e objektivit prej 10% mbulim të Konventës për Diversitetin Biologjik.
II.3 BARRIERAT KRYESORE
Projekti ZMDB i PNUD/GEF (FAZA I), së bashku me reformat ligjore, institucionale dhe politike të kryera nga qeveria shqiptare në vitet e fundit, kanë filluar të trajtojnë disa nga barrierat më kritike drejt zhvillimit të një rrjeti të ZMDB-ve të projektuar me efikasitet dhe plotësisht funksional për Shqipërinë.  Barrierat e mëposhtme vijojnë të jenë ende dhe do të trajtohen përmes këtij projekti:
Tabela 1. Barrierat që duhen trajtuar
	Sfida
	Statusi 2016

	1. Përfaqësim i dobët biogjeografik i biodiversitetit detar 

	Sistemi i ZMDB-ve i identifikuar në PSZMDB është larg nga të qenit përfaqësues nga pikëpamja ekologjike. Në vitet e fundit janë kryer vlerësime të ndryshme të shpërndarjes së habitateve dhe specieve dhe të statusit të ruajtjes si dhe të sasisë së peshqve nga OJQ-të vendase, studiuesit vendas dhe të huaj me mbështetjen e donatorëve ndërkombëtarë (APAWA, Fondacioni "Royal Albanian"). Megjithatë, të dhënat vijojnë të jenë të kufizuara dhe, ç'ka është më e rëndësishme, ato nuk po kontribuojnë në një sistem kombëtar të mbledhjes së të dhënave dhe në një sistem monitorimi. Ende nuk ka një koordinim. 

	2. Kuadër i dobët institucional për drejtimin e ZMDB-së 

	Koordinimi ndërmjet ministrive dhe sektorëve ende është i kufizuar. 
Komiteti i Menaxhimit të Karaburun-Sazanit, i krijuar në kuadrin e projektit ZMDB të PNUD/GEF, përfaqëson hapin e parë drejt koordinimit të përmirësuar dhe do të shërbejë si model për ZMDB-të në të gjithë Shqipërinë.
Agjencia Kombëtare për Zonat e Mbrojtura (AKZM) është e angazhuar për të lehtësuar krijimin e komiteteve menaxhuese në secilën ZM. Për më tepër, ajo së fundmi ka krijuar Forumin Koordinues për të çuar përpara koordinimin ndërmjet projekteve, organizatave dhe donatorëve që mbështesin ZM-të në Shqipëri.  

	3. Kapacitetet në nivel individual dhe institucional 

	Kapaciteti administrativ dhe standardet profesionale të organeve të ngarkuara me zbatimin e legjislacionit të BE-së duhet të forcohen dhe të ruhet pavarësia e organeve rregullatore. Sfidat përfshijnë zbatim të kufizuar të ligjit për shkak të kapacitetit të dobët të autoriteteve mjedisore si në nivel qendror dhe në atë rajonal, dhe një mungesë burimesh për monitorimin dhe garantimin e pajtueshmërisë së plotë me standardet mjedisore.
Sot AKZM ka rreth 224 të punësuar, nga të cilët 20 në zyrat qendrore dhe 204 në Administratën Rajonale të Zonave të Mbrojtura (ARZM). Në vitet në vijim do të punësohet staf i ri. Megjithatë, ZM-të në Shqipëri mbeten ende me burime të dobëta dhe me shumë pak staf. Pjesa më e madhe e stafit ka nevojë për ngritje të vazhdueshme kapacitetesh, përmes trajnimit, programeve të shkëmbimit dhe vizitave studimore. 
Për më tepër, shkalla e lëvizjes së stafit brenda administratës publike mbetet e lartë, veçanërisht pas zgjedhjeve politike. Për vitin 2017 planifikohen zgjedhje të reja. Kjo mund të ndikojë në nivelin e qeverisjes. 
AKZM është e angazhuar që të realizojë një sërë seminaresh trajnimi profesionalë dhe teknikë për stafin e ZMDB-ve dhe do të mundësojë vizita studimore dhe programe shkëmbimi për stafin, por ende nuk është zhvilluar asnjë program gjithëpërfshirës për zhvillimin e kapaciteteve.

	4. Financim i mjaftueshëm dhe i qëndrueshëm për Zonat e Mbrojtura në Shqipëri
	Ndërkohë që Vendimi nr. 102 (4.2.2015) parashikon që AKZM t'i sigurojë burimet e financimit nga buxheti i shtetit, donatorët, ofrimi i "shërbimeve" dhe "burime të tjera të ligjshme", bazat financuese aktuale për sistemin e Zonave të Mbrojtura në Shqipëri dhe kapacitetet për të administruar dhe përmirësuar flukset e të ardhurave për ZM-të ende mbeten nën nivelet e kërkuara për të garantuar që sistemi i zonave të mbrojtura mund ta kryejë me efikasitet funksionin e tij si një instrument i rëndësishëm për të mbrojtur biodiversitetin. Për të përmbushur mandatin e saj për ZM-të, AKZM duhet të ketë aftësinë që: (i) të sigurojë burime të mjaftueshme, të qëndrueshme dhe afatgjata për zonat e mbrojtura; (ii) t'i alokojë këto burime në kohën e duhur dhe formën e përshtatshme për të mbuluar të gjitha kostot e zonave të mbrojtura, dhe (iii) të sigurojë që zonat e mbrojtura menaxhohen në mënyrë efikase dhe efiçente lidhur me ruajtjen dhe objektivat e tjerë plotësues. 


III. Arsyetimi i projektit dhe strategjia
III.1 Qasja dhe strategjia e ndërhyrjes
Qasja dhe strategjia e ndërhyrjes e fazës së dytë bazohet në arritjet dhe rekomandimet e projektit të fazës së parë. Më konkretisht, në kërkim të ruajtjes së biodiversitetit në mjedisin detar, ky propozim ka për qëllim që të garantojë të ardhmen e suksesshme të ZMD-ve përmes një qasjeje menaxhimi të integruar.  
Përfitimet sociale, kulturore dhe ekonomike që një ZM u sjell grupeve të interesit përmbushen me qëllimin final të garantimit të qëndrueshmërisë së duhur të një ZMD-je kur ndërlidhen planet e menaxhimit dhe kuadrot drejtues dhe kur sigurohen financime afatgjata dhe mbështetje në shkallë të gjerë nga komuniteti.
Me qëllim që komunitetet bregdetare të lulëzojnë, ato kanë nevojë të jetojnë pranë burimeve natyrore të shëndetshme dhe të bollshme që sjellin përfitime afatgjata duke përfshirë sigurinë ushqimore, mundësitë për gjenerimin e të ardhurave, vlerat kulturore dhe faktorë të cilësisë së jetës. Një rrjet i mirë projektuar i ZMDB-ve mund të ofrojë mundësinë e rikuperimit dhe ruajtjes së popullsisë dhe diversitetit të specieve të peshqve dhe habitateve të lidhura me to me qëllim që komunitetet vendase të mund të rrisin dhe ruajnë kapjen, së bashku me përfitime të tjera që jepen nga një ekosistem i paprekur (p.sh. turizmi i bazuar në natyrë etj). 
Shqipëria është një vend ku projektimi dhe menaxhimi me efikasitet i ZMDB-ve mbetet ende një koncept i ri dhe ku qëndrueshmëria është ende larg të integruarit në ndonjë aspekt të planifikimit të zhvillimit ekonomik lidhur me zonat detare dhe bregdetare. 
Si rrjedhojë, strategjia e ndërhyrjes  e projektit, përtej objektivave të matshëm të përcaktuar, do të ketë qëllimin e përgjithshëm të krijimit të mekanizmave drejtues mirëfunksionues për të menaxhuar ZMDB-të, me një fokus specifik mbi efikasitetin dhe qëndrueshmërinë. Projekti do ta arrijë këtë përmes monitorimit konstant të variablave dhe të progresit në nivel teknik për çdo mekanizëm të parashikuar dhe ndryshimit me shpejtësi sipas nevojës bazuar në analizën e progresit. Çdo mekanizëm që do të krijohet në kuadrin e secilit rezultat të projektit do të konsiderohet si ndërhyrje pilot dhe rezultati i pritshëm i këtij pilotimi në fund të programit do të jetë arritja e mekanizmave të konsoliduar dhe të qëndrueshëm që mund të aplikohen në ZMDB dhe ZMD të tjera, duke krijuar kështu përvoja të vlefshme për t'u replikuar dhe përshkallëzuar në nivel kombëtar. 
Objektivi specifik do të arrihet përmes një qasjeje progresive si drejt ndërtimit të kapaciteteve dhe ecjes përpara me procesin e projektimit të një rrjeti ZMDB dhe garantimit të një zhvillimi ekonomik më të qëndrueshëm të zonave detare dhe bregdetare në Shqipëri. 
Si rrjedhojë, tre rezultatet e projektit i përkasin logjikës së qasjes progresive: i) së pari, forcimi i zbatimit efikas të modelit të praktikës të ZMDB Sazan-Karaburun (duke u ngritur mbi fazën e parë); ii) si pasojë, ngritja e kapaciteteve institucionale dhe ngritja e strukturave dhe mekanizmave drejtues pilot për ZMDB-të; iii) përshkallëzimi në nivel kombëtar i modelit pilot me qëllim ndërtimin e një rrjeti të integruar afatgjatë ndërmjet ZMDB-ve dhe ZMD-ve, dhe vetë ZMDB-ve.
III.2 Rëndësia e projektit
Projekti kontribuon në arritjen e Objektivit të Zhvillimit të Qëndrueshëm 14 "Ruajtja dhe përdorimi i qëndrueshëm i oqeaneve, deteve dhe burimeve detare për zhvillim të qëndrueshëm".
Projekti lidhet me dokumentin “Documento Triennale di Programmazione e di Indirizzo 2016-2018” të Agjencisë Italiane për Bashkëpunim dhe Zhvillim, që i jep një vëmendje të veçantë masave për qëndrueshmërinë dhe zbutjen mjedisore, sistemeve për menaxhimin e rrezikut si edhe forcimit të kohezionit social, zhvillimit ekonomik dhe modeleve të qeverisjes gjithëpërfshirëse për shfrytëzimin e burimeve mjedisore
.
Projekti pasqyron të gjitha parimet që parashtrohen në “Linee Guida Ambiente” të Agjencisë Italiane për Bashkëpunim dhe Zhvillim dhe bazohet specifikisht në parimin e "integrimit mjedisor si një instrument thelbësor për të garantuar zhvillim të qëndrueshëm
.
Projekti ka lidhje me strategjinë 2017-2019 të Agjencisë Italiane për Bashkëpunim dhe Zhvillim në Shqipëri e cila e përshkruan Italinë si partnerin lider për zhvillim dhe integrim lidhur me zhvillimin e "Rajonit detar", duke kombinuar mekanizma të ndryshëm financimi (kredi të buta, grante dypalëshe dhe grante të decentralizuara dhe ndërkufitare të BE-së), në një qasje të integruar ekonomike, duke synuar ndërhyrje specifike në vlerësimin e stokut dhe peshkim, akuakulturë, infrastrukturën portuale dhe detare, turizmin e përgjegjshëm dhe të qëndrueshëm, zhvillimin e zonave të mbrojtura detare dhe bregdetare, ngritjen e kapaciteteve dhe arsimin dhe formimin profesional për sektorin.
Projekti gjithashtu lidhet me Protokollin e Bashkëpunimit për Zhvillim 2014-2016 ndërmjet Italisë dhe Shqipërisë,  duke iu referuar në mënyrë specifike shtyllës "Investimi te njerëzit dhe kohezioni social" dhe "Rritja përmes shtimit të konkurrencës dhe novacionit". 
Projekti gjithashtu ka lidhje me Strategjinë Kombëtare për Fuqizimin Gjinor (2016) dhe me “Linee Guida sull’empowerment delle donne” të Agjencisë Italiane për Bashkëpunim dhe Zhvillim.
Si përfundim, projekti ka lidhje edhe me dispozitën e Titullit II të Traktatit për Funksionimin e Bashkimit Evropian, neni 11, që parashikon se "masat dhe nevojat mjedisore duhet të integrohen në përkufizimin dhe zbatimin e politikave të BE-së, duke iu referuar në mënyrë të veçantë promovimit të zhvillimit të qëndrueshëm". 
Projekti do të ngrihet mbi përvojën dhe ekspertizën e programeve dhe projekteve të tjera brenda Shqipërisë dhe rajonit më gjerë. Qëllimi është ecuria mbi mësimet e nxjerra nga këto projekte, amplifikimi i rezultateve të këtyre projekteve dhe/ose ndërtimi i partneriteteve përmes këtyre projekteve.
Partnerë plotësues të programit me veprimtari specifike të identifikuara në këtë propozim
	Nr. i veprimtarisë
	Përshkrimi i veprimtarisë
	Partneriteti

	1.1
	Plan Veprimi, Strategji për Edukimin rreth Mjedisit, Plan Financiar për Qendrën e Informacionit të ZMD Karaburun-Sazan
	Bashkëpunimi me dhe ngritja mbi përvojat e projekteve të IUCN/AICS, NaturAL
 për Qendrat e vizitorëve në ZM.

	1.2
	Zbatimi i Planit të Turizmit të Qëndrueshëm për ZMD Karaburun-Sazan
	Mbështetje teknike nga programi i Agjencisë Italiane për Bashkëpunim dhe Zhvillim që asiston Ndërmarrjet e Vogla dhe të Mesme në Shqipëri (NVM-të)
.

	1.3
	Vlerësimi i shoqatave të peshkimit dhe mbështetja e tranzicionit drejt peshkimit të qëndrueshëm për ZMD Karaburun-Sazan   
	Replikimi i modelit të projektit NEMO. Projekti fillestar NEMO kishte si synim forcimin e zhvillimit ndërkufitar social dhe ekonomik në komunitetet bregdetare të Libisë, Tunizisë dhe Egjiptit përmes promovimit të sektorit të peshkimit. Projekti po replikohet në zona të tjera bregdetare të Mesdheut.

	2.1
	Forcimi i Komitetit të Menaxhimit të ZMD Karaburun-Sazan
	Ngritja dhe forcimi i Komitetit të Menaxhimit të ZMD Karaburun-Sazan duke zgjeruar dhe siguruar angazhimin e të gjitha agjencive qeveritare dhe sektorëve ekonomikë me autoritet dhe interes në zonat detare/bregdetare. 

	2.2
	Zhvillimi i kapaciteteve 
	Bashkëpunimi me dhe ngritja mbi përvojat e projekteve të IUCN/AICS, NaturAL dhe kërkimi i sinergjive me masa të tjera paralele (p.sh. Conservatoire du Littoral, MedPAN, IUCN, INCA, WWF).

	3.1 
	Mbledhja e të dhënave referuese social-ekonomike dhe biofizike në zonat bregdetare dhe detare.
	Ngritja mbi rezultatet e projektit të IUCN/AICS NaturAL, projekteve CEMSA dhe IBECA BE, projektit PNUD/GEF EIMS dhe duke marrë parasysh të gjithë bazën e të dhënave dhe programet ekzistuese (p.sh. Programi Kombëtar për Menaxhimin e Mbetjeve (Ministria e Infrastrukturës), si dhe strategjitë kombëtare (p.sh. strategjia për zhvillimin rural e Ministrisë së Bujqësisë për produktet bujqësore-blegtorale dhe peshkimin).
Ndërtimi i partneriteteve me universitete vendore, kombëtare dhe ndërkombëtare (Universiteti i Vlorës, i Tiranës, IAM Bari, Universiteti i Xhenovës, i Napolit, i Leçes) do të merret parasysh për mbledhjen dhe analizën e të dhënave referuese.

	3.4
	Angazhimi i ekspertëve në karakterizimin dhe vlerësimin e zonave me përparësi
	

	3.5
	Projektimi i rrjetit të ZMDB-ve me komunitetet bregdetare 
	

	3.3
	Zhvillimi i një instrumenti vendimmarrjeje GIS të bazuar te grupet e interesit (DSS)
	Ndërtimi mbi përvojën e projektit IUCN/AICS në ZM-të e Velipojës dhe Shebenikut për sa i përket zhvillimit të një Sistemi Mbështetës të Vendimit (DSS), si dhe të sukseseve të projektit NaturAL për sa i përket identifikimit të zonës të rrjetit Natura 2000. Do të merret parasysh gjithashtu dhe do të zgjerohet baza e të dhënave të biodiversitetit BioNNA që përdoret aktualisht në AKZM dhe do të bashkëpunohet me projektin EIMS PNUD/GEF për sa i përket strukturës së Sistemit të Informacionit për Menaxhimin Mjedisor i krijuar aktualisht për Ministrinë e Mjedisit në Shqipëri.


III.3 OBJEKTIVAT DHE MASAT E PROJEKTIT
Qëllimi afatgjatë i projektit është sigurimi i mbrojtjes afatgjatë të biodiversitetit unik bregdetar dhe detar të Shqipërisë për brezat e tanishëm dhe të ardhshëm.
Objektivi specifik i projektit është:
Zhvillimi i një rrjeti të ZMDB-ve me baza shkencore dhe i mbështetur nga grupet e interesit, i cili merr në konsideratë të gjithë ekosistemin (përfshirë njerëzit) dhe ka për qëllim ruajtjen e ekosistemeve të shëndetshme, produktive dhe të rikuperueshme që ato të mund t'u sigurojnë njerëzve shërbimet e ekosistemit që ata kërkojnë, duke lejuar ndërkohë ripërtëritjen dhe ruajtjen e biodiversitetit unik detar të Shqipërisë. Nëpërmjet kësaj, projekti do të adresojë ceshtje institucionale, nevojat social-ekonomike të komuniteteve bregdetare dhe sfidat për ngritjen e kapaciteteve për sigurimin e menaxhimit efikas të rrjetit. 
Objektivi specifik do të arrihet përkrah aktiviteve dhe rezultateve si më poshtë:
REZULTATI 1. FORCIMI I MODELIT TË PRAKTIKËS se menaxhimit PËR ZMDB-të NË SHQIPËRI
Parku Kombëtar Detar Karaburun-Sazan po shkon drejt shndërrimit në një model praktike për zhvillimin e ardhshëm të ZMD-ve në Shqipëri, duke provuar që ZMD-të mund të mbrojnë në mënyrë efikase biodiversitetin detar, të ruajnë/ripërtërijnë shëndetin e ekosistemit dhe të sigurojnë një burim të qëndrueshëm të rritjes ekonomike. 
Aktiviteti  1.1: Forcimi i kapaciteteve të ARZM Vlorë për kontroll dhe menaxhim më të mirë të ZMDB-së dhe mbështetje për veprimtaritë e lidhura me turizmin vendor.
a. Gjatë fazës I, PNUD-i i ka siguruar ARZM-së një gomone për patrullimin e zonës. Edhe pse një është një investim tepër i rëndësishëm dhe i dobishëm, përvoja e deritanishme ka treguar nevojën për një varkë tjetër (jo gomone). Varka shtesë do të përmirësojë kapacitetet e ARZM-së për patrullimin e anës perëndimore të Karaburunit duke përmirësuar kështu kontrollin dhe duke parandaluar veprimtaritë e jashtëligjshme (peshkimin e jashtëligjshëm, zhytjen).
b. Ankorimi i varkave përgjatë gadishullit të Karaburunit është identifikuar si një nga kërcënimet kryesore ndaj biodiversitetit detar. Projekti do të sigurojë përdorimin e një numri molesh lundruese në plazhet më të vizituara përgjatë gadishullit të Karaburunit gjatë verës. 
c. Përveç moleve lundruese, projekti do të sigurojë disa bova lidhëse, veçanërisht për varkat e zhytjes. Kjo jo vetëm do të shmangë ankorimin, por do të ndihmojë në kufizimin e zhytjeve në vendet e caktuara.
d. Duke pasur parasysh që pajisjet e sipërpërmendura do të përdoren në mënyrë sezonale (gjatë verës), duket që të sigurohet një magazinë
 për ruajtjen e tyre gjatë dimrit. 
Aktiviteti 1.2: Mbështetja e funksionalitetit të Qendrës së Informacionit të ZMD Karaburun-Sazan për të rritur ndërgjegjësimin dhe edukimin e komuniteteve vendore dhe grupeve të përdoruesve të ZMD-ve mbi vlerat dhe përfitimet e ZMDB-ve dhe për të rritur angazhimin e tyre në menaxhimin e ZMD-së.  
a. Pergatitja përmes procesit me pjesëmarrje dhe vënia në zbatim  e një plani strategjik për Qendrën e Informacionit bazuar mbi përvojën e mbledhur gjatë fazës I të saj. Plani strategjik do të përcaktojë misionin dhe strukturën e menaxhimit të Qendrës, planin e saj financiar/të biznesit dhe do të përfshijë një plan edukimi dhe ndërgjegjësimi mbi mjedisin. Plani strategjik do të konceptohet për të adresuar nevojat dhe pritshmëritë e komuniteteve vendore (Vlorë, Orikum) dhe grupeve të tjera të përdoruesve (p.sh. turistët, ofruesit e shërbimeve të turizmit natyror).
b. Aktivitetet parësore të identifikuara do të zbatohen brenda kohëzgjatjes së fazës II (p.sh. aktivitetet me shkollat, operatorët turistikë, grupet e përdoruesve të peshkimit)
Aktiviteti 1.3:  Mbështetja e zbatimit të Planit të Turizmit të Qëndrueshëm për ZMD Karaburun-Sazan
a. Mbështetja e krijimit të qendrës së zhytjes në Vlorë
b. Do të instalohen një numër bovash sinjalizuese që shënojnë kufirin e ZMD-së ose të zonës së saj kryesore. Gjatë fazës së parë, PNUD në bashkëpunim me projektin e financuar nga CPEF ka instaluar 7 bova sinjalizuese përgjatë kufirit të ZMD-së. Ky investim u mirëprit nga shumica e grupeve të interesit duke qenë se ofrojnë një ide të qartë vizuale për zgjerimin e ZMD-së.
c. Në bashkëpunim me ARZM-në Vlorë të bëhet prodhimi dhe instalimi i disa tabelave informuese (stenda) që ofrojnë informacione mbi veprimtari të ndryshme që do të kryhen brenda ose përreth ZMD-së.
d. Së bashku me ofruesit e shërbimeve të turizmit natyror (pronarët e varkave dhe zhytësit), të krijohet një Kod Sjelljeje (Praktikat më të mira të menaxhimit) për të parandaluar, kontrolluar dhe/ose minimizuar ndikimet nga veprimtaritë turistike në ZMD Karaburun-Sazan
e. Angazhimi i ofruesve të akomodimit turistik (pronarët e hoteleve) në gjirin e Vlorës në një Proces Certifikimi të Turizmit të Qëndrueshëm si etiketa Eko.
Aktiviteti 1.4: Vlerësimi i statusit të organizatave të peshkimit për të mbështetur kalimin e tyre në peshkim të qëndrueshëm në harmoni me Politikat Detare dhe të Peshkimit 2014-2020. 
REZULTATI 2. FORCIMI I KAPACITETIT INSTITUCIONAL BAZUAR NË QEVERISJE DHE MBËSHTETJA NDAJ RRJETIT TË ZMDB-ve 
AKZM është agjencia udhëheqëse për zhvillimin dhe zbatimin e një rrjeti të ZMDB-ve për Shqipërinë, megjithatë, zbatimi i suksesshëm kërkon një forum për bashkëpunim midis grupeve të interesit në të gjitha nivelet e qeverisjes që nga bashkitë deri te ministritë e nivelit kombëtar.
Aktiviteti 2.1: Forcimi i Komitetit të Menaxhimit të ZMD Karaburun-Sazan, Parkut Kombëtar të Llogarasë dhe Kompleksit Natyror Karaburun-Reza e Kanalit-Orikum-Tragjas-Dukat dhe ndërtimi i themeleve të një organi bashkëpunues për vendimmarrjen për rrjetin e ardhshëm të ZMDB-ve. 
a. Mbështetja dhe lehtësimi i ARZM-së Vlorë si sekretariati teknik në organizimin e takimeve dyvjeçare të Komitetit të Menaxhimit dhe sigurimi i pjesëmarrjes aktive në takim i të gjitha agjencive, grupeve të interesit dhe sektorëve ekonomikë përkatës që kanë autoritet ose interesa të drejtpërdrejta në zonat dhe burimet bregdetare dhe detare.  
b. Zhvillimi i një modeli vendimmarrës ndërinstitucional dhe ndërqeveritar (një grup protokollesh dhe procedurash të bazuara në strukturën e një Sistemi Mbështetës Vendimesh) që do të përdoret si një format bashkëpunues për adresimin e çështjeve të menaxhimit në lidhje me rrjetin e ZMDB-ve (në të gjithë Shqipërinë), si për qëllime të planifikimit afatgjatë, ashtu edhe për trajtimin e nevojave të menjëhershme dhe të papritura për menaxhimin e burimeve natyrore në vazhdimësi. 
Aktiviteti 2.2: Mbështetja e zhvillimit të vazhdueshëm të kapaciteteve të autoriteteve, administratave dhe grupeve përkatëse të interesit që marrin pjesë në Komitetin e Menaxhimit, për zbatimin dhe monitorimin efikas të rrjetit të ZMDB-ve, nëpërmjet një kombinimi të balancuar të seminareve në klasë, aktiviteteve në vendin e punës dhe vizitave studimore. 
REZULTATI 3. MBËSHTETJA E KRIJIMIT TË NJË RRJETI TË ZMDB-ve DUKE REPLIKUAR MODELIN E ZMD KARABURUN-SAZAN 
Si me çdo proces planifikimi të menaxhimit të burimeve natyrore, tërësia e procesit të para-planifikimit ndikon në atë se sa mirë ecën përpara procesi i shumë grupeve të interesit, si i përmbush objektivat e synuara rrjeti i ZMDB-ve dhe në mbështetjen e grupeve të interesit kur flitet për zbatimin. Për të siguruar një rrjet të ZMDB-ve të mirëprojektuar dhe të bazuar në rezultate, vendndodhja, madhësia, shpërndarja dhe menaxhimi i zonave duhet të informohen nga të dhëna të shëndosha biofizike dhe social-ekonomike. Dhe, siç u mësua nga ZMD Karaburun-Sazan, angazhimi i suksesshëm i grupeve të interesit është çelësi për zhvillimin dhe zbatimin e ZMDB-ve të bazuara në rezultate. Prandaj, një investim paraprak në karakterizimin e grupeve të interesit, zhvillimin e marrëdhënieve dhe sigurimin e skemave të kompromiseve me shumë gjasa do të rezultojë me përfitime për të gjithë pjesëtarët e rrjetit të ZMDB-ve. 
Aktiviteti 3.1: Kryerja e një analize të mangësive në informacionin ekzistues dhe në bazë të rezultateve, futja e të dhënave të referencës nga vendet kryesore në të gjitha zonat detare dhe bregdetare të Shqipërisë (p.sh. ujërat territoriale, lagunat bregdetare) në një bazë të dhënash të posaçme (si nga shqyrtimi i dokumentacionit dhe mbledhja e të dhënave në terren, sipas nevojës). Përzgjedhja e zonave do të informohet nga objektivat e vendosura për rrjetin e ZMDB-ve (shih veprimtarinë 3.2b)
a. Analiza e mangësive dhe mbledhja e njëpasnjëshme e të dhënave mbi qendrueshmerine  e habitateve dhe sasinë e shpërndarjen e specieve detare të gjalla, për të identifikuar zonat kritike për mbrojtjen e habitateve
b. Analiza e mangësive dhe mbledhja e njëpasnjëshme e të dhënave për përdorimin dhe vlerën social-ekonomike të këtyre zonave që do të merren parasysh për ZMDB-të
Aktiviteti 3.2: Mbështetja e krijimit të një rrjeti të ZMDB-ve për Shqipërinë 
a. Përcaktimi i vizionit të rrjetit të ZMDB-ve: Zhvillimi i një seminari me aktorët përkatës të qeverisë dhe stafin e projektit për të përcaktuar: formimin e ekipeve të planifikimit të aktorëve, strukturën e procesit të planifikimit, njësitë gjeografike për procesin e planifikimit (të gjithë bregdetin ose nënrajonet), nevojat e përgjithshme buxhetore, mbështetjen teknike, afatet kohore, nevojat për të dhëna 
b. Përcaktimi i procesit për krijimin e rrjetit të ZMDB-ve: Zhvillimi i një seminari me aktorët përkatës të qeverisë për të përcaktuar objektivat e përgjithshme për rrjetin e ZMDB-ve (drejtuesit e projektimit të rrjetit) dhe veprimtaritë e komunikimit që do të zbatohen në mbështetje të procesit të planifikimit. 
c. Prezantimi i propozimeve: Zhvillimi i një seminari me aktorët e mësipërm për të dhënë rekomandime teknike në projektimin e rrjetit të ZMDB-ve
Aktiviteti 3.3: Zhvillimi i instrumentit të vendimmarrjes GIS të bazuar te grupet e interesit (DSS) i populluar me grupet e të dhënave bregdetare e detare per shqiperine  dhe i aftë për të zhvilluar dhe analizuar mundësitë e skenarit të kompromiseve (Trade-off scenario) për të përmbushur objektivat e menaxhimit dhe për t'u ngritur mbi përvojat e mëparshme në Shqipëri.
Aktiviteti 3.4: Përcaktimi i fushave parësore për mbrojtjen e rrjetit të ZMDB-ve bazuar në objektivat e identifikuara (shih veprimtarinë 3.2b) 
a. Angazhimi i ekspertëve në karakterizimin dhe vlerësimin e zonës parësore të identifikuar, duke përfshirë vendndodhjen, madhësinë dhe shpërndarjen e vendeve bazuar në faktorët historikë të jetës së specieve dhe llojeve të habitateve (kjo do të vërtetohet dhe verifikohet edhe më tej nga njohuritë lokale të aktorëve). 
Aktiviteti 3.5: Identifikimi, karakterizimi dhe fillimi i punës me çdo përfaqësues të identifikuar të komunitetit bregdetar (grupet e interesit) për t'u angazhuar në procesin e krijimit të rrjetit të ZMDB-ve.
a. Identifikimi, karakterizimi dhe nisja e procesit të socializimit me grupet e interesit në të gjithë zonën bregdetare të Shqipërisë duke përdorur qasjen e projektit Nemo për t'u siguruar atyre mundësinë e njohjes së nevojave dhe të vlerës së ZMDB-ve.
b. Zhvillimi i një seminari me grupet e interesit për të identifikuar pritshmëritë e komunitetit nga ZMDB-ja e tyre dhe karakterizimin e hartëzimin e burimeve natyrore dhe objektivave sociale specifike për zonën që ata menaxhojnë. 
c. Përdorimi i instrumentit të vendimmarrjes GIS (DSS) (veprimtaria 3.3) për të ndihmuar në zhvillimin e skenarëve të ndryshëm dhe për të kuptuar deri në ç'masë secili prej tyre arrin objektivat për rrjetin e ZMDB-ve me secilin komunitet bregdetar kyç të identifikuar
III. 4 REZULTATET E PRITSHME DHE PARTNERITETET
Qëllimi afatgjatë i projektit është sigurimi i mbrojtjes afatgjatë të biodiversitetit unik bregdetar dhe detar të Shqipërisë për brezat e tanishëm dhe të ardhshëm.
OBJEKTIVI SPECIFIK
Zhvillimi i një rrjeti të ZMDB-ve me baza shkencore dhe i mbështetur nga grupet e interesit, i cili merr në konsideratë të gjithë ekosistemin (përfshirë njerëzit) dhe ka për qëllim ruajtjen e ekosistemeve të shëndetshme, produktive dhe të rikuperueshme  që ato të mund t'u sigurojnë njerëzve shërbimet e ekosistemit që ata kërkojnë, duke lejuar ndërkohë ripërtëritjen dhe ruajtjen e biodiversitetit unik detar të Shqipërisë. Nëpërmjet kësaj, projekti do të adresojë mjedisin institucional dhe sfidat për ngritjen e kapaciteteve për sigurimin e menaxhimit efikas të rrjetit. 
(i) Rezultatet e pritshme
Tabela 2. Rezultatet e pritshme të projektit
Rezultatet e projektit mund të përmblidhen në tre zona të përgjithshme si më poshtë:

	Zona
	Referenca bazë 2016
	Rezultatet e pritshme
në fund të projektit

	Zona nën mbrojtje si Zona të Mbrojtura Bregdetare dhe Detare
	Në vitin 2016, Shqipëria kishte:
· 8 ZM kryesisht bregdetare të vendosura përgjatë bregdetit

· 3 zona bregdetare që kanë status ndërkombëtar mbrojtjeje (p.sh. zonat e trashëgimisë botërore, ZVM-të – Konventa e Barcelonës)
 
· 11 zona detare dhe bregdetare janë identifikuar për mbrojtje në PSZMDB 
. Dy nga këto zona, Porto Palermoja dhe Kepi i Rodonit janë në proces shpalljeje. Vlerësimi dhe dëgjesat publike janë zhvilluar në të dy zonat. Për Porto Palermon parashikohet statusi i Parkut Natyror dhe dokumentet për shpalljen e Parkut (me një sipërfaqe prej 2067,75 ha) janë ndarë me ministritë përkatëse.  
Megjithatë, sistemi i identifikuar i ZMDB-ve është larg nga të qenit përfaqësues nga pikëpamja ekologjike.   
	Zonat parësore për mbrojtjen e rrjetit të ZMDB-ve, duke përfshirë vendndodhjen, madhësinë dhe shpërndarjen e vendeve sipas faktorëve historikë të jetës së specieve dhe llojeve të habitateve, për të rritur mbulimin e zonave të mbrojtura bregdetare dhe detare të Shqipërisë nëpërmjet angazhimit dhe kontributit të ekspertëve dhe grupeve të përdoruesve/aktorëve.

	Mundësimi i mjedisit të krijuar për zgjerimin dhe plotësimin e statusit të rrjetit të ZMDB-ve 
	Komiteti i Menaxhimit të ZMD Karaburun-Sazan u krijua si një organ ndërsektorial me urdhër të ministrit: ai përbëhet nga përfaqësues të autoriteteve kryesore qendrore dhe vendore, OJQ-ve, grupeve të përdoruesve dhe grupeve të tjera të interesit dhe kryesohet nga AKZM.   
Në vitin 2016, u themelua dhe u vendos në funksion nga AKZM një Forum Koordinues që përfshinte të gjithë donatorët dhe projektet që veprojnë në ZM-të në Shqipëri. 
Stafi i Ministrisë së Mjedisit, AKZM-së, ARZM-së dhe institucioneve të tjera janë trajnuar për çështje që lidhen me shpalljen dhe menaxhimin e ZMD-ve. Janë krijuar kurrikula dhe 8 module trajnimi për ruajtjen dhe menaxhimin e biodiversitetit detar dhe që përdoren momentalisht nga AKZM dhe OJQ të tjera në Shqipëri. 
BE financoi projektin "NaturAL" i cili gjithashtu po rrit kapacitetin e AKZM-së dhe të administratave të saj rajonale në planifikimin dhe menaxhimin e ZM-ve.
	Komiteti i Menaxhimit të ZMD Karaburun-Sazan, i Parkut Kombëtar Llogara dhe i Kompleksit Natyror Karaburuni-Reza e Kanalit-Orikum-Tragjas-Dukat është funksional dhe adreson nevojat e menjëhershme dhe të paparashikuara për menaxhimin e burimeve natyrore në mënyrë të vazhdueshme. 
Është zhvilluar një model vendimmarrës ndërinstitucional dhe ndërqeveritar (grup protokollesh dhe procedurash) për adresimin në mënyrë bashkëpunuese të çështjeve të menaxhimit në lidhje me rrjetin e ZMDB-ve në të gjithë Shqipërinë, si për qëllime të planifikimit afatgjatë, ashtu edhe për nevoja të menjëhershme dhe të paparashikuara për menaxhimin e burimeve natyrore në mënyrë të vazhdueshme.

	Rritja e kapaciteteve sistemike, institucionale dhe individuale për krijimin dhe menaxhimin e një sistemi të ZMDB-ve
	Vlerësimet e kartës së rezultateve të PNUD-it (UNDP Score Card) = sistematike 67% -  institucionale 67% - individuale 67%      
Krahasuar me vitin 2015, Karta e rezultateve të Zhvillimit të Kapaciteteve e PNUD-it për ZMDB-të tregon një rritje të kapaciteteve sistematike, institucionale dhe individuale. Legjislacioni është në zhvillim e sipër. Është themeluar një institucion i ri, AKZM, gjë që tregon një mbështetje të fortë politike për ZM-të. AKZM do të ndihmojë në ndërtimin e konsensusit midis të gjitha institucioneve dhe grupeve të interesit, mobilizimin e informacionit dhe njohurive dhe rritjen e kapaciteteve për menaxhimin, monitorimin, vlerësimin dhe raportimin.  
	Karta e rezultateve të Zhvillimit për ZMDB-të tregon një rritje të kapaciteteve sistematike, institucionale dhe individuale me të paktën 20% në secilën kategori.

	Përmirësimi i efikasitetit të menaxhimit të ZMD Karaburun-Sazan si një model i replikueshëm
	Grupet e interesit janë unanimë në cilësimin e rezultateve të arritura në ZMD Karaburun-Sazan si një sukses. Sot ka një interes të madh për replikimin e këtij modeli dhe zgjerimin e tij në një rrjet përfaqësues ekologjik të ZMDB-ve duke filluar me ZMD Porto Palermo dhe ZMD Kepi i Rodonit. Sidoqoftë, ka tregues se ka ende punë për të bërë nga ana institucionale dhe operacionale. Dhe që ky të jetë vërtet një model i replikueshëm, mësimet e nxjerra dhe praktikat më të mira duhet të dokumentohen mirë dhe të bëhen lehtësisht të arritshme.
	Një plan strategjik për Qendrën e Informacionit të ZMD Karaburun-Sazan, duke përfshirë një plan për edukimin dhe ndërgjegjësimin mbi mjedisin dhe një plan financiar të zhvilluar dhe të vënë në funksion duke zbatuar masat parësore të identifikuara; zbatimi i planit aktual për turizmin e qëndrueshëm; të paktën 2 pronarë të hoteleve në Gjirin e Vlorës janë në një proces certifikimi; përfundimi i një vlerësimi që kontribuon në kalimin në peshkimin e qëndrueshëm në përputhje me politikat e BE-së për detin dhe peshkimin 2014-2020. 


(ii) Partneritetet
PARTNERËT QEVERITARË
AKZM është institucioni qeveritar kryesor përgjegjës për këtë projekt. Megjithatë, shkalla dhe fushëveprimi i projektit përfshin një gamë të gjerë të subjekteve qeveritare që nga niveli kombëtar deri në atë bashkiak. Këto subjekte do të angazhohen në këtë projekt në kapacitete të ndryshme bazuar në autoritetin e tyre juridiksional në lidhje me ZMDB-të.  
Tabela 3. Partneritetet qeveritare
	Autoriteti
	Mandati dhe roli në projekt

	QEVERIA QENDRORE

	Këshilli i Ministrave 
	Këshilli miraton të gjithë kuadrot ligjorë dhe rregullatorë për funksionimin e sistemit të zonës së mbrojtur; duke përfshirë AKZM-në. 

	Ministria e Mjedisit 
	Ministria është pika qendrore për zbatimin e CBD-së dhe një partner zbatues për ZMDB-të. Ajo është përgjegjëse për përgatitjen e kuadrit ligjor dhe rregullator për aktivitetet e ZMDB-së dhe siguron që ato të paraqiten në Këshillin e Ministrave për miratim. 
Ministria është përgjegjëse për krijimin e kushteve të përshtatshme për zbatimin e të gjitha veprimtarive të ZMDB-ve dhe për paraqitjen e një motivimi për rritjen e fondeve nga buxheti i shtetit për rrjetin e ZMDB-ve.

	Agjencia Kombëtare e Zonave të Mbrojtura (AKZM)
	AKZM është institucioni kryesor që përfiton nga projekti dhe do të jetë përgjegjës për qëndrueshmërinë e të gjithë veprimtarive të tij. Ajo ka statusin e Drejtorisë së Përgjithshme në MM dhe në nivel rajonal është e organizuar në formën e Administratave Rajonale të Zonave të Mbrojtura (ARZM). Është përgjegjëse për menaxhimin, mbrojtjen, zhvillimin, zgjerimin dhe funksionimin e sistemit kombëtar të ZM-ve, të cilat në vitin 2016 përbënin rreth 16% të territorit të Shqipërisë. AKZM menaxhon rrjetin e zonave të mbrojtura dhe rrjetet e tjera natyrore si Natura2000 sipas planeve të menaxhimit. AKZM monitoron florën dhe faunën në këto zona. 
Anëtare e Bordit të Projektit dhe Komitetit të Menaxhimit 

	Agjencia Kombëtare e Mjedisit/Drejtoritë Rajonale të Mjedisit 
	AKM lëshon lejet mjedisore të kërkuara në mjedisin bregdetar dhe detar dhe do të zbatojë dispozitat e legjislacionit mjedisor në lidhje me VNM-të, lejen mjedisore dhe koordinimin e aktiviteteve monitoruese në rrjetin e ZMDB-ve.
Institucion ndërsektorial - partner

	Inspektorati Shtetëror i Mjedisit, Pyjeve dhe Ujërave 
	ISSHMPU mbështet zbatimin e legjislacionit për mbrojtjen e mjedisit, të pyjeve, ujit dhe veprimtaritë e peshkimit në mjediset bregdetare dhe detare.
Anëtar i Komitetit të Menaxhimit

	Ministria e Zhvillimit Urban 
	Ajo garanton pajtueshmërinë e aktiviteteve të zhvillimit dhe ndërtimit në mjedisin bregdetar dhe detar. 
Institucion ndërsektorial - partner

	Agjencia Kombëtare e Planifikimit Hapësinor
	Zhvillon standardet e planifikimit dhe mbikëqyr zbatimin e instrumenteve të planifikimit hapësinor. 
Institucion ndërsektorial - partner

	Qendra Ndëristitucionale Operacionale Detare (QNOD)
	QNOD është një institucion ndërministror që ka për detyrë të sigurojë mbikëqyrjen e hapësirës detare shqiptare për të realizuar organizimin, planifikimin, bashkëpunimin dhe udhëheqjen e operacioneve në det në përputhje me legjislacionin detar kombëtar dhe ndërkombëtar.  QNOD garanton menaxhimin dhe kontrollin e kufijve detarë shqiptarë, sigurinë e jetës në det dhe ndërveprimin e institucioneve shtetërore që kanë përgjegjësi dhe interesa në hapësirën detare. Ajo planifikon, organizon dhe drejton operacionet detare në zonën detare shqiptare, në përputhje me legjislacionin detar ndërkombëtar dhe kombëtar. QNOD garanton menaxhimin e kufirit detar shqiptar dhe ndërveprimin e institucioneve që kanë përgjegjësi dhe interesa në zonën detare shqiptare. 
Institucion ndërsektorial - partner

	Ministria e Zhvillimit Ekonomik, Turizmit, Tregtisë dhe Sipërmarrjes
	Është përgjegjëse për ngritjen, zbatimin dhe monitorimin e Strategjisë Kombëtare të Turizmit; zhvillimin e kuadrit ligjor për zhvillimin e turizmit, e proceseve të lidhura me planifikimin dhe zhvillimin; mbështetjen e administratave rajonale dhe organizatave të turizmit në nivel kombëtar, rajonal dhe vendor.
Institucion ndërsektorial - partner

	Drejtoria e Shërbimeve të Peshkimit dhe Akuakulturës
	Është përgjegjëse për të gjitha shërbimet që lidhen me menaxhimin e infrastrukturës dhe mbledhjen e të dhënave të veprimtarive të peshkimit dhe akuakulturës dhe sigurimin e përputhshmërisë me kërkesat ligjore për mbrojtjen e peshkimit dhe akuakulturës në Shqipëri. Ajo përfshin Sektorin e Akuakulturës, Sektorin e Financave, Sektorin e Shërbimeve, Divizionin e Menaxhimit, Monitorimit dhe Kontrollit të Porteve.
Institucion ndërsektorial - partner

	Agjencia Kombëtare e Bregdetit 
	Është përgjegjëse për mbrojtjen bregdetare, promovimin dhe monitorimin e projekteve për zhvillimin e zonës bregdetare. 
Institucion ndërsektorial - partner

	Këshilli Kombëtar i Ujit (KKU)
	Është një autoritet qendror vendimmarrës që përcakton politikën kombëtare mbi burimet ujore. Kryeministri kryeson Këshillin Kombëtar të Ujit. Autoriteti zbatues i KKU-së është Sekretariati Teknik. 
Institucion ndërsektorial - partner

	ADMINISTRATA RAJONALE

	Administratat Rajonale të Zonave të Mbrojtura (ARZM).
	ARZM-të janë të organizuara nën AKZM-në/MM-në dhe sigurojnë menaxhimin dhe monitorimin e ZM-ve. 

	Inspektoriati Rajonal i Mjedisit 
	Është përgjegjës për zbatimin e ligjit, kontrollin e aktiviteteve të jashtëligjshme; mbrojtjen nga zjarri.

	Drejtoria Rajonale e Mjedisit 
	E pranishme në çdo prefekturë; zbaton procedura në lidhje me licencat mjedisore; mbledh të dhëna mjedisore.
Anëtare e Komitetit të Menaxhimit dhe aktor kyç në zbatimin e projektit

	Inspektoriati i Peshkimit 
	Ai është përgjegjës për mbikëqyrjen e aktiviteteve të peshkimit.
Anëtar i Komitetit të Menaxhimit dhe aktor i rëndësishëm në projekt

	Policia Kufitare dhe e Migracionit
	Është përgjegjëse për mbikëqyrjen në mjedisin bregdetar dhe detar.
Institucion ndërsektorial - partner

	QEVERIA VENDORE

	Autoritetet vendore dhe organet administrative
	Autoritetet e qeverisjes vendore, bashkitë dhe komunat përfaqësojnë një njësi administrative dhe territoriale që mbulon respektivisht zonat urbane dhe ato rurale. Strukturat e qeverisjes vendore duhet të përmbushin detyrimet e përbashkëta në lidhje me mbrojtjen e mjedisit dhe zbatimin e legjislacionit për mjedisin. Këto autoritete kanë kompetenca në hartimin e planeve të veprimit për mjedisin në përputhje me strategjitë kombëtare mjedisore dhe asistencën teknike të ofruar nga ministritë.
Anëtare të Komitetit të Menaxhimit dhe aktorë të rëndësishëm në projekt

	Prefekturat 
	Sigurojnë dhe mirëmbajnë shërbimet publike komunale (furnizimi me ujë, kanalizimi, menaxhimi i mbetjeve) në zonat e mbrojtura. Mbikëqyrin zbatimin e kuadrit ligjor dhe kontrollojnë autoritetet e qeverisjes vendore.
Institucion ndërsektorial - partner

	Këshillat e Qarkut
	Zhvillojnë dhe zbatojnë politikat rajonale dhe koordinohen me autoritetet qendrore dhe vendore.
Institucion ndërsektorial - partner

	Bashkitë
	Janë përgjegjëse për qeverisjen vendore, menaxhimin dhe administrimin e burimeve (përfshirë burimet natyrore) brenda Bashkisë. Janë struktura kryesore me një rol të rëndësishëm në administrimin e çështjeve detare dhe bregdetare. Kanë fuqi vendimmarrëse për projektet e zhvillimit vendor (biznese). 
Institucion ndërsektorial - partner


(iii) Angazhimi i grupeve të interesit
Grupet kryesorë të interesit përfshijnë AKZM-në, subjekte të tjera qeveritare që nga niveli kombëtar, në atë rajonal deri në atë bashkiak, si dhe universitetet, shoqatat, OJQ-të dhe subjektet e sektorit privat të cilët kanë interes në ose mund të preken nga rrjeti i ZMDB-ve. 
Ky projekt propozon të arrijë të gjithë grupet e interesit dhe do të kërkojë angazhim maksimal në veprimtaritë e tij, kryesisht nëpërmjet forcimit të Komitetit të Menaxhimit të ZMD Karaburun-Sazan. Ky Komitet do të sigurojë mbikëqyrje për të garantuar që të gjithë pikëpamjet e aktorëve reflektohen vazhdimisht në veprimtaritë e planifikuara, mundësitë për trajnim dhe janë të angazhuar në një qasje pjesëmarrëse për zhvillimin e rrjetit të ZMDB-ve.
Tabela 4. Kampionë të aktorëve privatë dhe publikë të sektorit joqeverisës
	Subjekti
	Interesat

	OJQ-të DHE DONATORËT/FINANCUESIT

	OJQ-të që punojnë në fushën e mjedisit 
	OJQ-të e përzgjedhura do të mbështesin zbatimin e veprimtarive të projektit në zonat e mbrojtura të synuara, duke e fokusuar mbështetjen e tyre në përfitimet që rrjedhin nga ruajtja e biodiversitetit dhe/ose rritjen social-ekonomike të komuniteteve vendase. 

	Shoqatat e zhytësve 
	Përfshijnë si zhytësit profesionistë dhe ata amatorë, si dhe promovojnë e zhvillojnë mësimin dhe praktikën e zhytjes në zonën bregdetare të Shqipërisë. 

	Shoqata për Mbrojtjen e Faunës së Egër Ujore të Shqipërisë (SHMFEUSH)
	Një organizatë jofitimprurëse me qendër në Tiranë e cila harton dhe zbaton projekte dhe veprimtari me fokus në jetën ujore dhe ruajtjen e faunës së egër e biotës në ekosistemet ujore.

	Organizata për Edukimin Mjedisor - SEEP
	Shoqatë e fokusuar kryesisht në informimin dhe edukimin e publikut në Gjirin e Vlorës.

	Qendra për Kërkim, Bashkëpunim dhe Zhvillim - QKBZH
	Shoqatë që i kushtohet ndërgjegjësimit dhe edukimit të publikut, kërkimit dhe rritjes së kapaciteteve për çështje që lidhen me zhvillimin e qëndrueshëm dhe ruajtjen e natyrës në Gjirin e Vlorës.

	INCA
	Një organizatë jofitimprurëse që merret me programe të ndryshme për ruajtjen e biodiversitetit, veprimtari për mbrojtjen e natyrës dhe menaxhimin e zonave bregdetare. Ajo është OJQ-ja kryesore që punon për çështjet detare në Shqipëri.

	ECAT Tirana
	Një organizatë jofitimprurëse e angazhuar në programe për menaxhimin mjedisor. Mes të tjerash, ka zbatuar gjithashtu projekte mbi menaxhimin e zonave bregdetare dhe planifikimin (PLANCOAST) si dhe ka ndërmarrë një aplikim të përbashkët IPA me vende të tjera të Mesdheut mbi menaxhimin e zonave bregdetare. 

	Rrjeti Shqiptar për Studimin e Ekosistemeve Detare dhe Lagunore (MarLagunAlb)
	Një forum profesionistësh i themeluar së fundmi, fusha kryesore e veprimtarive të të cilit është kërkimi dhe monitorimi i jetës ujore dhe ekosistemeve. 

	REC-Albania
	Organizatë rajonale e fokusuar në ndërgjegjësimin publik, edukimin mjedisor dhe informimin mbarëkombëtar. 

	KOMUNITETI VENDAS

	Komunitetet vendase
	Komunitetet vendase jetojnë në zonat në afërsi të ZMDB-ve dhe jetesa e tyre është e ndërthurur me përdorimin e burimeve natyrore. 

	SEKTORI I BIZNESIT

	Operatorët turistikë dhe të hoteleve 
	Edhe pse është hapur vetëm në vitet e fundit për tregun ndërkombëtar, turizmi tradicional "diell dhe rërë" është produkti kryesor turistik që ofrohet nga operatorët turistikë dhe të hoteleve në Shqipëri. 

	Operatorët e varkave të zhytjes
	Ofrojnë mundësi për zhytje në Gjirin e Vlorës.

	Marinat private
	Marinat private, kalatat, të pajisura plotësisht, organizojnë regata

	SHOQATAT E PËRDORUESVE

	Dhoma e Tregtisë dhe Industrisë në Vlorë
	Shoqata e bizneseve private në të gjithë Shqipërinë, potencial për promovim

	Shoqatat e peshkatarëve
	Partnerë potencialë për monitorimin, detyrat e rojtarëve, mbështetje teknike.

	Pronarët e operacioneve në akuakulturë
	Operator ekonomik i licencuar nga MM për menaxhimin e burimeve të peshkimit në përputhje me ligjin për peshkimin dhe dispozitat e tjera rregullatore ekonomike/fiskale në Shqipëri. 

	ORGANIZATAT NDËRKOMBËTARE

	Donatorët dhe financuesit 
	Do të kërkohen donatorë/financues për të bashkëpunuar me partnerët kryesorë të projektit në identifikimin e mundësive të financimit në sistemin e zonës së mbrojtur, duke i harmonizuar këto mundësi financimi me planin strategjik për AKZM-në dhe planet individuale të menaxhimit të parqeve dhe duke mobilizuar mbështetjen financuese për t'iu përgjigjur këtyre mundësive. 

	Bashkimi Evropian 
	Mbështet ruajtjen e biodiversitetit në Shqipëri. 

	Agjencia Italiane e Bashkëpunimit për Zhvillim 
	Italia është sot donatori i parë dypalësh dhe në total i treti pas Bashkimit Evropian dhe Bankës Botërore. Është e angazhuar në mbështetjen e proceseve që janë në vazhdimësi, për forcimin institucional dhe rritjen social-ekonomike dhe në ndihmën ndaj Shqipërisë në rrugën e saj drejt anëtarësimit në Bashkimin Evropian. Ndërhyrjet e saj janë përqendruar në mbrojtjen e mjedisit, i cili konsiderohet prioritet për promovimin e zhvillimit të qëndrueshëm në Shqipëri.

	Banka Botërore
	Mbështet projektet që synojnë të sigurojnë një zbutje të menjëhershme të varfërisë dhe të ofrojnë mjete të qëndrueshme dhe zhvillim afatgjatë për nxitjen e rritjes së mëtejshme. Ka promovuar menaxhimin e integruar të zonave bregdetare dhe zhvillim ekonomik të qëndrueshëm, veçanërisht në rajonin jugor të Shqipërisë. 

	MedPAN
	Rrjeti i Menaxherëve të ZMD-ve në Mesdhe (MedPAN) po mbështet ZMD-të në nivel rajonal, kryesisht nëpërmjet një programi grantesh të vogla. Aktualisht po mbështet themelimin e Fondit Mesdhetar të Besimit për ZMD-të.

	Fondi i Partneritetit për Ekosistemet Kritike (FPEK)
	Donator që mbështet një projekt për menaxhimin e turizmit të qëndrueshëm në zonën e Vlorës. 

	Fondacioni Waitt
	Donator që financon vlerësimet/sondazhet e veçorive referuese bazë detare dhe bregdetare për nxitjen e krijimit të ZMD-ve në Shqipëri.

	Conservatoire du Littoral
	Mbështet MM-në në shpalljen e ishujve të vegjël si ZM dhe promovon menaxhimin dhe zhvillimin e qëndrueshëm të tyre.


(iv)       Rreziqet dhe masat zbutëse
Si me çdo projekt që ka një fushëveprim dhe kompleksitet të tillë, nuk ka siguri të plotë kundër rreziqeve të jashtme potenciale që mund të ndikojnë në rezultatin e projektit. Brenda mundësive, projekti është munduar t'i parashikojë këto rreziqe dhe të përgatitet për marrjen e masave për zbutjen e ndikimeve të tyre në projekt.
Tabela 5. Rreziqet dhe strategjitë zbutëse
	RREZIQET
	ZBUTJA

	(v) 1. Reformat e vazhdueshme institucionale (dhe zgjedhjet) në Shqipëri mund të kenë nevojë për rishikim të qasjeve të projektit ndaj politikës dhe vendimmarrjes për ZMDB-të.
	(vi) 1. Projekti do të ngrejë një Organ Bashkëpunimi për Menaxhimin, si një rrjet institucional të qëndrueshëm aktorësh, të angazhuar në vendimmarrjen për ZMDB-të. Përfaqësimi në Forum do të jetë "i bazuar në funksion" (dhe jo "i bazuar në person"), duke garantuar kështu që cilido institucion që do të marrë përgjegjësitë për vendimmarrjen për ZMDB-të, do të përfshihet në Forum. Kjo do të parandalojë çdo parregullsi të politikëbërjes dhe vendimmarrjes në nivel kombëtar për ZMDB-të.

	(vii) 2.  Mbështetja e vullnetit politik të autoriteteve përkatëse shqiptare për të mbështetur dhe zbatuar rrjetin e ZMDB-ve
	(viii) 2. Krijimi i ZMDB-ve është identifikuar si një prioritet kombëtar sipas përcaktimit në Strategjinë Kombëtare për Biodiversitetin dhe Planin e Veprimit (SKBPV 2012-2020). Projekti ZMDB i PNUD/GEF ka krijuar tashmë një nivel të mirë ndërgjegjësimi bazë dhe interesi tek institucionet kombëtare dhe vendore mbi ZM-të bregdetare dhe detare. Projekti do të ngrihet mbi qasjen konsultuese të zhvilluar sipas projektit të ZMDB-ve dhe do të ruajë marrëdhëniet e mira të punës që janë vendosur. ZMD Karaburun-Sazan do të shërbejë si një model për të theksuar mundësitë e fitimit të ndërsjellë dhe për të treguar mundësitë për arritjen e objektivave ekologjikë, duke gjeneruar në të njëjtën kohë përfitime social-ekonomike për popullsinë vendase.

	(ix) 3. Mbledhja e burime financiare të pamjaftueshme për zbatimin e rrjetit të ZMDB-ve
	(x) 3. Ligji "Për zonat e mbrojtura" nuk parashikon rregulla për sa i përket financimit për zbatimin ose menaxhimin dhe masat për ruajtjen e ZM-ve. Dhe në të njëjtën mënyrë si pjesët e rëndësishme të investimit mjedisor në vend janë mbështetur nga ndihma e fortë e donatorëve, ZM-të financohen nëpërmjet projekteve ndërkombëtare. 
Ligji i rishikuar për Zonat e Mbrojtura, i cili duhet të miratohet në vitin 2017, parashikon një bazë të qartë për diversifikimin e burimeve të financimit për ZM-të dhe për mundësinë e ZM-ve për mbajtjen e vetë të ardhurave të tyre. Prandaj, projekti do të theksojë veçanërisht lejimin e ZM-ve që të fitojnë dhe të mbajnë të ardhurat e tyre. Projekti do të shfaqë planin e biznesit në ZMD Karaburun-Sazan (nëpërmjet Qendrës së saj të Informacionit). 

	(xi) 4. Ekosistemet detare dhe bregdetare janë të ndjeshme ndaj ndikimeve të ndryshimeve klimatike
	(xii) 4. Veprimtaritë e projektit që synojnë të krijojnë rrjetin e ZMDB-ve do të marrin parasysh rreziqet e ndryshimeve klimatike. ZMDB-të e propozuara rishtas dhe zgjerimi i ZM-ve bregdetare, do të jenë faktorë në të dhënat për rrezikun e ndryshimeve klimatike dhe rekomandimet e ruajtjes për çdo vend do të përfshijnë masa që marrin parasysh rreziqet e ndryshimeve klimatike dhe që rrisin ripërtëritjen e ekosistemit. 

	(xiii) 5. Shpeshtesia e larte të ndryshimit  (levizheve)të stafit në administratat publike që janë përgjegjëse për menaxhimin e ZMD-ve.  
	(xiv) 5. Një nga pengesat kryesore në punën efikase të ruajtjes në Shqipëri është norma e lartë e ndryshimit (levizjeve) në staf në administratat publike, veçanërisht pas zgjedhjeve politike. Në mënyrë që një program për zhvillimin e kapaciteteve të ketë ndikim në efikastitetin e menaxhimit të ZMDB-ve, ka rëndësi që stafi i trajnuar të qëndrojë në administratat përgjegjëse për  ZMDB-të dhe që të ketë mundësi për t'i zbatuar ato çfarë ka mësuar. Për të minimizuar rrezikun, programi për zhvillimin e kapaciteteve do të synojë jo vetëm stafin e administratave përkatëse, por edhe përfaqësuesit e OJQ-ve, shoqatave dhe sektorëve përkatës ekonomikë. Ata do të kenë mundësinë të mësojnë dhe të bashkëpunojnë në mënyrë aktive me njëri-tjetrin dhe të krijojnë një rrjet funksional social dhe komunikimi të ekspertëve të ZMDB-ve që do të përmirësojnë më tej efikasitetin e menaxhimit të ZMDB-ve në Shqipëri. Kapaciteti i AKZM-së për të plotësuar buxhetin e saj nëpërmjet donacioneve, projekteve dhe partneriteteve publike-private mund ta rrisë më tej mundësinë për të ruajtur stafin e menaxhimit të ZMDB-ve. 

	(xv) 6. Sigurimi i burimeve financiare të pamjaftueshme për zbatimin e ZM-së së ZMD Karaburun-Sazan. 
	(xvi) 6.  Në vitin 2015, plani financiar i ZMD Karaburun-Sazan u përfundua brenda kuadrit të projektit ZMDB të PNUD/GEF. U identifikuan një sërë mekanizmash të bazuar në treg dhe jashtë tregut për të mbushur hendeqet financiare të Parkut. Megjithatë, zbatimi i këtyre strategjive kërkon që reformat e vazhdueshme rregullatore dhe politike të finalizohen dhe të mundësohet krijimi i një konteksti social-ekonomik. Investimet në infrastrukturën dhe objektet e Parkut janë veçanërisht të nevojshme për të përmirësuar përvojën turistike dhe për të krijuar kushte të përshtatshme për të zbatuar mekanizmat e tregut. Duke kontribuar në funksionalizimin e Qendrës së Informacionit dhe duke përmirësuar organizimin e aktiviteteve rekreative brenda Parkut, veprimi i propozuar do të kontribuojë në qëndrueshmërinë afatgjatë financiare të tij, duke përfshirë proceset e certifikimit


(v)               Qëndrueshmëria dhe perseritja e programit
Projekti do të lehtësojë replikimin e drejtpërdrejtë duke koordinuar përpjekjet me MM-në, AKZM-në dhe autoritetet e tjera, në shkallëzimin e veprimeve të frymëzuara nga projekti, nga projektimi i rrjetit të ZMDB-së deri te planet e standardizuara të menaxhimit dhe modelet efikase të menaxhimit. 
Me fokus në ZMDB-në Karaburun-Sazan si një projekt pilot i replikueshëm dhe me një përpjekje të vazhdueshme për testimin dhe ndërtimin e efikasitetit të menaxhimit të kësaj zone, kjo ZMDB do të luajë një rol vendimtar në realizimin e objektivit afatgjatë të ndërtimit të një rrjeti të mirëmenaxhuar dhe përfaqësues të ZMDB-ve. Projekti do të lehtësojë replikimin e përvojës së ZMD Karaburun-Sazan në ZMDB-të e ardhshme, kryesisht duke rritur njohuritë e stafit të dedikuar për mënyrën se si funksionon një ZMDB dhe duke rritur kapacitetin dhe aftësitë e tyre për të menaxhuar në mënyrë efikase një ZMD. Sapo të ndjehen të sigurt në kryerjen e aktiviteteve të menaxhimit, ata do t'i transferojnë lehtësisht njohuritë dhe ekspertizën e tyre tek ekipet e tjera të ZMDB-ve në të gjithë vendin. Projekti do të promovojë rrjetëzimin e menaxherëve të administratës publike dhe ekspertëve në të gjithë rajonin dhe në nivel ndërkombëtar për të maksimizuar shkëmbimin e përvojave dhe të praktikave më të mira. 
Projekti gjithashtu do të adresojë barrierat në nivel sistemik që parandalojnë krijimin dhe menaxhimin efikas të ZMDB-ve. Do të zhvillojë një plan strategjik pesëvjeçar për deklarimin gradual të një rrjeti gjithëpërfshirës dhe plotësues të ZMDB-ve. Gjatë kohëzgjatjes së projektit, një kuadër themelor solid, bazuar në dhënat shkencore dhe në ato të grupeve të interesit, do të sigurojë adresimin e procesit teknik dhe politik për krijimin e ZMDB-ve funksionale.
Tabela 6. Qëndrueshmëria e projektit
	A. Qëndrueshmëria ekologjike: Projekti e konsideron ruajtjen e përfitimeve kombëtare dhe globale në ekosistemin detar shqiptar si një proces afatgjatë dhe me shumë faza. Projekti synon të rrisë përfaqësimin e ekosistemeve bregdetare dhe detare në sistemin kombëtar shqiptar të zonave të mbrojtura dhe të përmirësojë efikasitetin në menaxhimit e këtyre zonave. Duke vepruar kështu, projekti do të krijojë një mjedis të përshtatshëm për një qëndrueshmëri më të madhe ekologjike të ekosistemeve unike bregdetare dhe detare të Shqipërisë. Duke treguar një menaxhim efikas të ZMD-së së parë në Shqipëri, ZMD Karaburun-Sazan, projekti do të rrisë kapacitetin e ekosistemeve bregdetare dhe detare për të ruajtur funksionet dhe proceset e tyre thelbësore dhe për ta ruajtur biodiversitetin e tyre në masë të plotë për një kohë të gjatë. ZMD Karaburun-Sazan do të shërbejë si modeli dhe baza mbështetëse për rrjetin e ZMDB-ve.

	B. Qëndrueshmëria institucionale: Projekti pason projektin ZMDB të PNUD/GEF, i cili ka hedhur hapa të rëndësishëm për sa i përket krijimit të kuadrove institucionalë, politikë, ligjorë dhe të qeverisjes për ZMDB-të në Shqipëri. Gjithashtu është krijuar ndërgjegjësim midis institucioneve kyçe dhe grupeve të interesit. Projekti është vendosur plotësisht në mjedisin e ri ligjor dhe institucional dhe merr parasysh strategjitë përkatëse të sektorëve. Ai do të rrisë më tej ndërgjegjësimin, do të ruajë mbështetjen dhe angazhimin dhe do të zhvillojë kapacitetin e autoriteteve përkatëse dhe të grupeve të interesit për të kryer me efikasitet rolet dhe përgjegjësitë e tyre në raport me menaxhimin e ZMDB-ve.  Për më tepër, produktet dhe veprimtaritë e projektit janë gjerësisht të arritshme me grupet e interesit, institucionet, burimet financiare dhe personelin ekzistues nëpërmjet kapacitetit dhe partneritetit të përforcuar midis tyre (p.sh. përdoruesit e burimeve, bashkitë/komunat, Ministritë e Mjedisit, AKZM, ARZM dhe zonat e mbrojtura). Duke krijuar Organin e Bashkëpunimit për Menaxhimin si një rrjet të qëndrueshëm institucional të agjencive të angazhuara në vendimmarrjen për ZMDB-të, projekti do të rrisë më tepër qëndrueshmërinë institucionale të veprimtarive të tij. Më pas, projekti do të zbatojë veprimtari për zhvillimin e kapacitetit të Forumit dhe menaxherëve të zonave në ZMDB për kryerjen efikase të roleve dhe përgjegjësive të tyre në lidhje me krijimin dhe menaxhimin e ZMDB-ve. Procesi aktual i përafrimit me BE-në në Shqipëri, përfaqëson një mundësi strategjike për të konsoliduar një partneritet të qëndrueshëm midis autoriteteve kombëtare dhe vendore në menaxhimin e burimeve dhe të ekosistemit.

	C. Qëndrueshmëria financiare: Ky projekt do të shqyrtojë nevojat për financim dhe financimin e disponueshëm për rrjetin e zgjeruar të ZMDB-ve dhe do të eksplorojë fizibilitetin e mekanizmave të ndryshëm fitimprurës (tarifa, partneritete publik-privat, financim nga donatorët të jashtëm) për kapërcimin e mangesive. Aktualisht, sistemi i ZM-ve në Shqipëri financohet kryesisht nëpërmjet buxhetit të shtetit dhe donatorëve të ndryshëm. Projekti për forcimin e qëndrueshmërisë financiare të ZM-ve do të vlerësojë potencialin për shtimin e këtyre burimeve financiare si nga fitimet e gjeneruara në ZMDB përmes tarifave për përdorim të qëndrueshëm dhe nga sponsorizimi privat. Projekti do të ndërmarrë një analizë të mangesive financiar- pra, do të krahasojë nevojat për financim kundrejt financimit të disponueshëm dhe pastaj do të identifikojë burime alternative financimi për përmbushjen e atyre nevojave. Projekti i mëparshëm i PNUD-it zhvilloi një plan qëndrueshmërie për ZMD Karaburun-Sazan që do të shërbejë si një dokument udhëzues për përmirësimin e qëndrueshmërisë financiare të rrjetit të ZMDB-ve. Duke përmirësuar përvojën e vizitorëve në ZMD Karaburun-Sazan nëpërmjet themelimit të një Qendre funksionale Informacioni, një menaxhimi më të mirë të veprimtarive rekreative (zhytje, udhëtime me varkë, shtigje nënujore, etj). dhe organizimit të komunikimeve efikase dhe aktiviteteve për rritjen e ndërgjegjësimit, projekti do të krijojë kushtet e duhura për mundësimin e zbatimit të një sërë mekanizmash të bazuara në treg për të rritur të ardhurat e ZMD-së. 


(vi)        Avantazhi krahasimor i PNUD-it
Pak organizata në Shqipëri kanë përvojën dhe praninë e një ekipi të tërë që i përkushtohet projekteve të ZMDB-së. Avantazhi krahasimor i PNUD-it është aftësia e stafit të tij vendas për të bashkëprojektuar dhe bashkëmenaxhuar produktet e programit me partnerë kombëtarë dhe vendas, duke përfshirë shoqërinë civile. Kjo është veçanërisht e vërtetë në rastin e projektit ZMDB të PNUD/GEF, i cili shtroi rrugën drejt reformave të rëndësishme ligjore institucionale dhe politike për ruajtjen e biodiversitetit detar dhe bregdetar në Shqipëri. Ai adresoi prioritetet e planeve strategjike të vendit, si përmirësimi i përfaqësimit bio-gjeografik të ZMDB-ve dhe i masave të tyre menaxheriale. Gjithashtu duhet të kemi parasysh që projekti i PNUD-GEF rezultoi veçanërisht fleksibël në përshtatjen e tij ndaj situatave të ndryshueshme në krahasim me veprimtari të tjera të financuara nga donatorë (p.sh. projektet e financuara nga BE). Ky fleksibilitet la vend për rregullime në bashkëpunim dhe strategji partneriteti, inpute të parashikuara dhe veprimtari individuale për arritjen e objektivave dhe rezultateve për të cilat u hartua projekti. 
IV.   MENAXHIMI I PROJEKTIT
Ky është një projekt me kohëzgjatje 3 vjet. Për këtë arsye, përpjekjet po koordinohen ndërmjet partnerëve për të garantuar efikasitetin më të madh të mundshëm të menaxhimit të burimeve dhe të arritjes së rezultateve në mënyrë efektive.
Prandaj, PNUD do të kryejë funksionin menaxhues dhe administrativ/financues të projektit, në koordinim të ngushtë me mbështetjen e Agjencisë Italiane për Bashkëpunim dhe Zhvillim dhe të AKZM-së.
Struktura e propozuar e organizmit të projektit konsiston në:
Bordin e projektit: që përfshin përfaqësues të AKZM-së, PNUD-it dhe Agjencisë Italiane për Bashkëpunim dhe Zhvillim. 
Bordi i projektit do të: 
· ofrojë udhëzime të përgjithshme dhe drejtim për projektin, duke garantuar që ai mbetet brenda kufizimeve të përcaktuara; do të adresojë çështje të projektit siç ngrihen nga MKP-ja; 
· ofrojë udhëzime për rreziqet e reja të projektit dhe do të miratojë kundërmasat e mundshme dhe veprimet menaxhuese për adresimin e rreziqeve specifike; 
· shqyrtojë ecurinë e projektit dhe do të ofrojë drejtim dhe rekomandime për të garantuar që rezultatet e parashikuara të arrihen në mënyrë të kënaqshme sipas planeve; 
· shqyrtojë raportet e kombinuara të arritjeve përpara certifikimit nga partneri zbatues; 
· vlerësojë raportin vjetor të vlerësimit të projektit, të japë rekomandime për planin e punës të vitit të ardhshëm dhe të informojë grupin e produktit për rezultatet e shqyrtimit; 
· ofrojë drejtim dhe këshillim të posaçëm për raste të posaçme kur tejkalohen tolerancat e menaxherit të projektit; 
· vlerësojë dhe do të vendosë vazhdimin e ndryshimeve në projekt nëpërmjet shqyrtimeve të duhura. 
Njësia e koordinimit të projektit (PCU): përfshin një menaxher kombëtar projekti (MKP) me kohë të plotë, një ekspert teknik kombëtar me kohë të plotë dhe një asistent administrativ/financiar me kohë të plotë, të gjithë me bazë në Tiranë.
Njësia e koordinimit të projektit (PCU):  nën koordinimin e përgjithshëm të menaxherit kombëtar të projektit i raporton Bordit të Projektit dhe është përgjegjëse për:
· planifikimin e veprimtarive të projektit dhe monitorimin e ecurisë sipas planit të miratuar të punës; 
· miratimin e planit vjetor operacional për zbatimin e veprimtarive të projektit
· mobilizimin e personelit, mallrave dhe shërbimeve, trajnimin dhe grantet me kapital të ulët për të nisur veprimtaritë, duke përfshirë hartimin e termave të referencës dhe të specifikimeve të punës, si dhe mbikëqyrjen e të gjithë punës së kontraktorëve; 
· monitorimin e eventeve sipas përcaktimit në planin e monitorimit të projektit dhe përditësimin e planit sipas kërkesës; 
· menaxhimin e kërkesave për sigurimin e burimeve financiare nga PNUD, nëpërmjet paradhënies së fondeve, pagesave direkte, ose rimbursimeve nëpërmjet FACE (Autorizimi i financimit dhe certifikata e shpenzimeve); 
· monitorimin e burimeve financiare dhe kontabilitetit për të garantuar saktësinë dhe besueshmërinë e raporteve financiare; 
· përgatitjen dhe dorëzimin e raporteve financiare te PNUD-i çdo tre muaj;
· menaxhimin dhe monitorimin e rreziqeve të projektit të identifikuara fillimisht dhe paraqitjen e rreziqeve të reja në bordin e projektit për vlerësim dhe vendim për masat e mundshme, nëse nevojiten; 
· përditësimin e statusit të këtyre rreziqeve duke mbajtur evidencat e rreziqeve të projektit; 
· ruajtjen e mësimeve të nxjerra gjatë zbatimit të projektit – për këtë mund të përdoret një evidencë për mësimet e nxjerra (model në MS Word); 
· raportimin e rregullt në bordin e projektit për ecurinë e tij, sipas marrëveshjes me të; 
· përgatitjen e raportit vjetor të vlerësimit dhe dorëzimin e tij pranë bordit të projektit dhe grupit të rezultatit; 
· përgatitjen e planit vjetor të punës për vitin e ardhshëm, si dhe planet tremujore, nëse kërkohen; 
· përditësimin e modulit të menaxhimit të projekteve Atlas nëse mundësohet aksesi nga jashtë. 
Njësia e koordinimit të projektit (PCU): do të asistohet dhe do të ketë lidhje të rregullta me një kryekëshilltar teknik nga Agjencia Italiane për Bashkëpunim dhe Zhvillim. 
Njësia e koordinimit të projektit është përgjegjëse për hartimin e një plani pune operacional vjetor që do t'i dorëzohet Bordit të Projektit.
AKZM-ja do të jetë përgjegjëse e drejtpërdrejtë për krijimin e kushteve të duhura për zbatimin e të gjitha veprimtarive të projektit. AKZM do të caktojë një zyrtar të lartë që do të veprojë si Drejtor i Projektit (DP). DP-ja do të sigurojë mbikëqyrjen dhe udhëheqjen strategjike për zbatimin e projektit dhe është përgjegjës për:
(i) Asistimin e PCU-së në përgatitjen e planeve të punës së projektit, rishikimeve të buxhetit dhe nëse është e mundur, rishikimeve të projektit; 
(ii) Sigurimin e pjesëmarrjes së plotë të zyrtarëve të ARZM-së në të gjitha veprimtaritë e projektit;
(iii) Sigurimin që të gjitha rregullat dhe procedurat të përmbushen plotësisht gjatë zbatimit të projektit;
(iv) Asistimin e PCU-së në përgatitjen e termave të referencës; 
(v) Miratimin e raporteve të krijuara nga menaxheri i projektit dhe ekspertët/kontraktorët kyçë;
(vi) Lehtësimin e lidhjeve dhe bashkëpunimit me autoritetet qeveritare gjatë zbatimit të projektit;     
(vii) Certifikimin e raporteve financiare; raportet e auditit dhe të vlerësimit
Kryekëshilltari teknik, veçanërisht do të:
(i) Ofrojë drejtimin për planifikimin dhe buxhetimin strategjik, programimin, vlerësimin dhe administrimin si dhe drejtimin dhe mbikëqyrjen e punës duke siguruar udhëheqje strategjike për zbatimin e të gjithë përbërësve të programit; 
(ii) Mbështesë analizën e situatës politike, sociale dhe ekonomike dhe do të ofrojë asistencë/këshillim ekspert për t'iu përgjigjur proaktivisht dhe në kohën e duhur situatave me të cilat ndeshen; 
(iii) Mbështesë performancën e ekipit në menaxhim/mbikëqyrje/trajnim për arritjen e objektivave të vendosur nga programi; 
(iv) Punojë në bashkëpunim të ngushtë me aktorët përkatës të përfshirë në projekt dhe do të zhvillojë qasje të shëndosha në konsultim me ta për të mbështetur nxjerrjen efektive dhe efikase të rezultateve të projektit; 
(v) Mbikëqyrë dhe ndjekë zbatimin e përgjithshëm të veprimtarive përkatëse teknike të programit; 
(vi) Mbajë lidhje, koordinojë dhe vendosë marrëdhënie pune me të gjithë aktorët përkatës që promovojnë ndërgjegjësim dhe nxisin dialogun; 
(vii) Sigurojë koordinim të vazhdueshëm me aktorët e përfshirë kombëtarë dhe ndërkombëtarë
(viii) Rrisë bashkëpunimin trans/ndërkufitar me qëllim zgjerimin gjeografik të fushës së zbatimit të përfitimeve dhe përfituesve nga njohuritë e zhvilluara; 
(ix) Marrë pjesë në mbledhje të ndryshme monitoruese, si dhe të monitorojë veprimtaritë/rezultatet e projektit duke zhvilluar dhe zbatuar qasje menaxhimi të bazuara në rezultate; 
(x) Marrë përgjegjësi për marrëdhëniet e jashtme me të gjithë aktorët italianë që kanë mundësi të përfshihen në veprimtaritë e projektit;
(xi) Sigurojë koherencë midis veprimtarive të programit dhe projekteve/programeve të tjera të financuara nga Agjencia Italiane për Bashkëpunim dhe Zhvillim në Shqipëri dhe në rajon. 
Stafi i projektit në terren: përfshin një koordinator terreni me kohë të plotë dhe një ekspert komunikimi, të cilët do të mbështesin PCU-në në lidhjet e përditshme me administratat e ZMDB-ve dhe aktorëve vendorë në secilën nga tre rajonet bregdetare të Shqipërisë. Prania e personelit në terren do të kontribuojë jashtë mase në rritjen e bashkëpunimit me aktorë dhe përfitues vendorë dhe në rritjen e ndërgjegjësimit për veprimtaritë e projekteve dhe ZMD-ve në përgjithësi. 

Figura 1 Struktura e organizimit të projektit
III. QEVERISJA DHE STRUKTURA MENAXHUESE
Projekti do të zbatohet në përputhje me Metodën Kombëtare të Zbatimit (MKZ) të PNUD-it http://www.undp.org/content/dam/undp/library/corporate/Programme%20and%20Operati ons%20Policies%20and%20Procedures/NIM_for_Government_english.pdf sipas së cilës Agjencia Kombëtare e Zonave të Mbrojtura (AKZM) është Partneri Kombëtar Zbatues, në emër të qeverisë shqiptare. Shërbimet do të ofrohen sipas rregullave dhe procedurave të PNUD-it, në bazë të një marrëveshjeje standarde me AKZM-në për ofrimin e shërbimeve të mbështetjes. 
IV. KONTEKSTI LIGJOR DHE MENAXHIMI I RREZIKUT 
Ky dokument së bashku me Programin e Bashkëpunimit të Kombeve të Bashkuara që përfshihet këtu si referencë, përbëjnë së bashku dokumentin e projektit të referuar në marrëveshjen bazë standarde të asistencës (SBAA); si i tillë, për këtë dokument projekti vlejnë të gjitha dispozitat e SBAA-së. 
Sipas nenit III të marrëveshjes bazë standarde të asistencës (SBAA), përgjegjësia për mbrojtjen dhe sigurinë e partnerit zbatues dhe të stafit e të pronës së tij, si dhe për pronën e PNUD-it nën kujdesin e partnerit zbatues, është e partnerit zbatues. Për këtë qëllim, partneri zbatues: 
a) do të hartojë një plan të përshtatshëm sigurie dhe do t'i përmbahet këtij plani, duke marrë në konsideratë gjendjen e sigurisë në shtetin ku kryhet projekti; 
b) do të marrë përsipër të gjitha rreziqet dhe përgjegjësitë e lidhura me sigurinë e partnerit zbatues, si dhe zbatimin e plotë të planit të sigurisë. 
PNUD-i rezervon të drejtën për të verifikuar nëse ky plan është vënë në zbatim, si dhe për të propozuar modifikime të planit nëse shihet e nevojshme. Mosrespektimi dhe moszbatimi i një plani të përshtatshëm sigurie, sipas kërkesave të këtushme, do të konsiderohet si shkelje e detyrimeve të partnerit zbatues sipas dokumentit të projektit. 
Partneri zbatues pranon të ndërmarrë të gjitha masat e arsyeshme për të garantuar se asnjë nga fondet e PNUD-it të marra sipas këtij dokument projekti nuk do të përdoren për të mbështetur individë ose subjekte të lidhura me terrorizmin dhe se përfituesit e çdo shume të dhënë nga PNUD-i sipas këtij dokumenti nuk përfshihen në listën
 e Komitetit të Këshillit të Sigurisë, të hartuar në zbatim të rezolutës 1267 (1999). Kjo dispozitë duhet të përfshihet në të gjitha nënkontratat ose nënmarrëveshjet e lidhura sipas/në vijim të këtij dokument projekti.
V. MENAXHIMI I Rriskut  
Sipas nenit III të marrëveshjes bazë standarde të asistencës (SBAA) [ose dispozitave shtesë], përgjegjësia për mbrojtjen dhe sigurinë e partnerit zbatues dhe të stafit e të pronës së tij, si dhe për pronën e PNUD-it nën kujdesin e partnerit zbatues, është e partnerit zbatues. Për këtë qëllim, partneri zbatues: 
1. do të hartojë një plan të përshtatshëm sigurie dhe do t'i përmbahet këtij plani, duke marrë në konsideratë gjendjen e sigurisë në shtetin ku kryhet projekti; 
2. do të marrë përsipër të gjitha rreziqet dhe përgjegjësitë e lidhura me sigurinë e partnerit zbatues, si dhe zbatimin e plotë të planit të sigurisë. 
PNUD-i rezervon të drejtën për të verifikuar nëse ky plan është vënë në zbatim, si dhe për të propozuar modifikime të planit nëse shihet e nevojshme. Mosrespektimi dhe moszbatimi i një plani të përshtatshëm sigurie, sipas kërkesave të këtushme, do të konsiderohet si shkelje e detyrimeve të partnerit zbatues sipas këtij dokumenti projekti [dhe sipas Marrëveshjes së Bashkëpunimit për Projektin të nënshkruar ndërmjet PNUD-it dhe partnerit zbatues]. 
Në përputhje me Programin e PNUD-it dhe me Politikat dhe Procedurat Operative, qëndrueshmëria sociale dhe mjedisore do të rritet përmes zbatimit të Standardeve Sociale dhe Mjedisore të PNUD-it (http://www.undp.org/ses) dhe mekanizmave përkatës të llogaridhënies (http://www.undp.org/secu-srm).
Partneri zbatues: (a) do të zhvillojë veprimtaritë e lidhura me projektin dhe programin në mënyrë konsistente me Standardet Sociale dhe Mjedisore të PNUD-it, (b) do të zbatojë çdo plan menaxhimi ose lehtësimi të përgatitur për projektin ose programin në zbatim të këtyre standardeve dhe (c) do të angazhohet në mënyrë konstruktive dhe efektive për të trajtuar shqetësimet dhe ankesat e ngritura përmes mekanizmit të llogaridhënies. PNUD-i do të përpiqet të garantojë që komunitetet dhe grupet e tjera të interesit të projektit të informohen dhe të kenë akses te mekanizmi i llogaridhënies. 
Të gjithë nënshkruesit e dokumentit të projektit duhet të bashkëpunojnë në mirëbesim për çdo vlerësim që ndërmerret mbi angazhimet e lidhura me projektin ose programin, ose mbi përputhshmërinë me Standardet Sociale dhe Mjedisore të PNUD-it. Kjo përfshin aksesin në zonat e projektit, personelin përkatës, informacionin dhe dokumentimin.
VI. MONITORIMI DHE VLERËSIMI
Në përputhje me politikat dhe procedurat programuese të PNUD-it, projekti do të monitorohet nëpërmjet planeve të mëposhtme të monitorimit dhe vlerësimit: 
Brenda ciklit vjetor 
· Çdo tre muaj, një vlerësim i cilësisë do të regjistrojë progresin në drejtim të arritjes së rezultateve kyçe, duke u bazuar në metodat dhe kriteret e cilësisë të evidentuara në menaxhimin e cilësisë. 
· Në Atlas do të aktivizohet “Evidenca e problemeve” dhe ajo do të përditësohet nga menaxheri kombëtar i projektit për të lehtësuar evidentimin dhe zgjidhjen e problemeve ose të kërkesave për ndryshim. 
· Në bazë të analizës fillestare të rrezikut, në Atlas do të aktivizohet evidenca e rreziqeve dhe ajo do të përditësohet rregullisht duke shqyrtuar mjedisin e jashtëm që mund të ndikojë në zbatimin e projektit. 
· Bazuar në informacionin e mësipërm të regjistruar në Atlas, koordinatori i projektit do të dorëzojë në Komitetin Drejtues të Projektit një raport progresi për projektin (RPP), duke përdorur formatin standard të raporteve. 
· Do të aktivizohet evidenca e mësimeve të nxjerra nga projekti, që do të përditësohet rregullisht për të garantuar nxjerrjen e vazhdueshme të mësimeve dhe përshtatjen brenda organizimit, si dhe për të lehtësuar përgatitjen e raportit për mësimet e nxjerra, në përfundim të projektit. 
· Në Atlas do të aktivizohet plani i monitorimit dhe ai do të përditësohet për të gjurmuar aktivitetet/masat kyçe të menaxhimit. 
Përveç kuadrit të mësipërm standard të monitorimit, do të vendoset një komunikim i ngushtë midis PNUD-it dhe Agjencisë Italiane për Zhvillim dhe Bashkëpunim dhe AKZM-së në lidhje me zbatimin e përditshëm të veprimtarive dhe do të shkëmbehet rregullisht sipas nevojës, informacion për progresin e projektit me aktorët dhe partnerët e projektit. 
Çdo vit 
Raporti vjetor i vlerësimit do të hartohet nga menaxheri kombëtar i projektit dhe do të ndahet me Bordin e Projektit. Raporti vjetor i vlerësimit duhet që minimalisht të jetë në formatin standard të Atlas-it, i cili duhet të mbulojë të gjithë vitin me informacione të përditësuara për secilin nga elementet e sipërpërmendur, si dhe të ketë një përmbledhje të rezultateve të arritura kundrejt objektivave vjetore të paracaktuar në nivel produkti. 
Në përputhje me procedurat standarde të PNUD-it, auditimi përfundimtar i projektit do të kryhet nga një firmë e njohur auditimi. Qëllimi i auditimit është të vërtetojë që disbursimet janë kryer sipas aktiviteteve të përcaktuara në dokumentin e projektit; disbursimet mbështeten mbi dokumentacionin e duhur; raportet financiare janë paraqitur saktë dhe drejtë; është ruajtur struktura e duhur e menaxhimit, kontrolleve të brendshme dhe e mbajtjes së evidencave. Në përfundim të projektit mund të kryhet një vlerësim për të parë ndikimin e tij. 
Do të kryhet një vlerësim i jashtëm përfundimtar duke përdorur metodologji të monitorim-vlerësimit të bazuara në rezultate. Vlerësimi i jashtëm do të shqyrtojë rëndësinë, efikasitetin, efektivitetin dhe qëndrueshmërinë e projektit, duke parë gjithashtu çështjet ndërsektoriale, të tilla si të drejtat e njeriut dhe ato gjinore. Vlerësimi përfundimtar do të ndahet si duhet dhe do të diskutohet me të gjithë aktorët përkatës, qeveritarë dhe joqeveritarë.
VII. KOMUNIKIMI DHE VIZIBILITETI
Projekti do të zhvillojë dhe ndjekë një plan të strukturuar komunikimi dhe vizibiliteti. Plani do të udhëhiqet nga dhe do t'i përgjigjet politikave të markimit dhe kërkesave të partnerëve të projektit, duke njohur plotësisht mbështetjen dhe kontributin e tyre. 
Nëpërmjet planit të komunikimit dhe vizibilitetit, projekti synon të rrisë ndërgjegjësimin mbi veprimtaritë e projektit, të nxisë ndërveprim të mëtejshëm me aktorë vendorë dhe organizata të shoqërisë civile dhe të shpërndajë njohuri, informacion dhe presion për më tepër përgjegjësi publike.  
Produktet kyçe të vizibilitetit janë të lidhura me veprimtaritë "rutinë" të projektit gjatë zbatimit, duke përfshirë:
(i) Evente kombëtare ose vendore për prezantimin e projektit dhe/ose të përbërësve të tij tematikë;
(ii) Seminare për ngritjen e kapaciteteve përmes ZMD-ve dhe ZMDB-ve;
(iii) Evente publike në zonat e projektit që përfshijnë përfitues dhe aktorë kryesorë;
(iv) Shpërndarje të rezultateve të vlerësimeve të ndryshme të ndërmarra ose rezultate të ndërmjetme të arritura në kuadër të zbatimit;
(v) Përdorim të medias sociale për shpërndarjen e informacionit mbi rezultatet e projektit;
(vi) Misione të përbashkëta në terren në zonat e projektit me Agjencinë Italiane për Bashkëpunim dhe Zhvillim;
(vii) Vendosjen e marrëdhënieve me median për ndjekjen dhe raportimin e rezultateve të projektit.
Gjatë kohëzgjatjes së projektit do të gjenerohen lloje të ndryshme informacioni. Ky informacion përfshin informacionin e përgjithshëm për projektin ndaj partnerëve dhe përfituesve të tij, informacion ndaj publikut të gjerë nëpërmjet aktiviteteve në terren si dhe informacion specifik për veprimtari specifike. 
I gjithë informacioni i gjeneruar gjatë programit do të përfshijë detaje të projektit dhe donatorit, përfshirë logon e këtij të fundit dhe deklaratën e financimit. Kjo vlen për informacionin në formë të shkruar, elektronike ose audiovizuale. 
Do të prodhohen etiketa me logon e donatorit, titullin e projektit dhe deklaratën e financimit dhe do të ngjiten në të gjitha pajisjet që do të blihen nga programi. 
PNUD-i ka një praktikë të rregullt të zhvillimit të publikimeve (aktualisht mbi 50 tema që përfshijnë praktikat më të mira, udhëzimet dhe raportet) gjerësisht të aksesueshme për shpërndarje mbi praktikat më të mira në mjedis, për promovimin e mësimit për projektet mbi zonat e mbrojtura dhe mbrojtjen bregdetare dhe për të zgjeruar fushëveprimin e ndikimit të projekteve individuale. Ekspertët e komunikimit në nivel rajonal përgatisin, sigurojnë asistencë dhe ndihmojnë në paraqitjen e historive të nivelit kombëtar nëpërmjet medias në nivel rajonal dhe global për të shpërndarë më tej informacionin për suksesin individual të projektit. Ky aspekt i punës së PNUD-it siguron vizibilitetin e projektit, por gjithashtu do të jetë një hap i rëndësishëm në promovimin e replikimit të sukseseve të projektit përtej Shqipërisë.
VIII.   KUADRI I REZULTATEVE TË PROJEKTIT
	Rezultati
	Treguesit
	Burimi i të dhënave
	situata filelstare
	Objektivat
(sipas shpeshtësisë së mbledhjes së të dhënave)
	Metodat e mbledhjes së të dhënave dhe rreziqet

	
	
	
	Vlera
	Viti
	
	

	
	
	
	
	
	Viti 1
	Viti 2
	Viti 3
	FINAL
	

	Rezultati 1: Forcimi dhe përmbushja e modelit të praktikës për ZMDB-të në Shqipëri
	1.1 PMM-të janë zhvilluar, promovuar dhe janë bërë funksionale për ofruesit e turizmit mbi ujë
	Operatorët e zhytjes dhe varkat turistike

	Numri i varkave që promovojnë PMM-të 
Nuk dihet deri më tani
PRAKTIKAT MË TË MIRA TË MENAXHIMIT 
Numri i varkave turistike, numri i varkave që dislokohen për ture
	2016
	30% e varkave
	60% e varkave
	80% e varkave
	80% e varkave
	Sondazhi i kryer nga ZMD Karaburun-Sazan për ofruesit e turizmit mbi ujë.

	Rezultati 2: Forcimi i kapacitetit institucional te strukturave të qeverisjes dhe mbështetja ndaj rrjetit të ZMDB-ve
	2.1 Lista e agjencive të krijuara dhe funksionale dhe e aktorëve ekonomikë që marrin pjesë në Komitetin e Menaxhimit dhe që janë të trajnuara
	AKZM
	Numri i agjencive/sektorëve privatë bashkëpunues:
E paqarte deri më tani 
	2016
	-
	80% e agjencive përkatëse
	90% e agjencive përkatëse
	90% e agjencive përkatëse
	Raportimi vjetor nga AKZM-ja mbi mbledhjet, pjesëmarrësit dhe vendimet bashkëpunuese të marra nga Komiteti i Menaxhimit.

	Rezultati 3: Projektimi i rrjetit të ZMDB-ve duke aplikuar modelin e ZMD Karaburun-Sazan
	3.1 Zonat janë zgjedhur për rrjetin e ZMDB-ve nëpërmjet një procesi pjesemarrje paleve te interesuar  me shumë faza që përfshin rritjen e siperfaqes se ZMBD-ve
	AKZM
	Numri dhe % e mbulimit të ZMDB-ve:
1 ZMD 
ekzistuese, 
(2 të tjera në proces)
	2016
	-
	-
	-
	Rrjeti i ZMDB-ve me mbulim të zgjeruar
i identifikuar
	Raporti përfundimtar i PNUD-it për progresin e bërë në krijimin e rrjetit të ZMDB-së 


X.   PRODUKTET E PROJEKTIT/ VEPRIMTARITË
	REZULTATI
	Nr.
	Produkte/Veprimtari
	Përshkrimi
	Buxheti i planifikuar sipas viteve

	
	
	
	
	V1
	V2
	V3

	REZULTATI 1: Forcimi dhe përmbushja e modelit të praktikës për ZMDB-të në Shqipëri
	1.1
	Forcimi i kapaciteteve të ARZM Vlorë për kontroll dhe menaxhim më të mirë të ZMDB-së dhe mbështetje për veprimtaritë e lidhura me turizmin vendor.
	Kjo veprimtari do të sigurojë infrastrukturë dhe pajisje për forcimin e kapaciteteve të ARZM-së. Gjatë fazës I, PNUD-i i ka siguruar ARZM-së një gomone për patrullimin e zonës. Edhe pse një është një investim i rëndësishëm dhe i dobishëm, përvoja e deritanishme ka treguar nevojën për një varkë tjetër, një sërë molesh lundruese, bovash të lidhura, etj.  
	x
	x
	

	
	1.2 
	Plani strategjik, përfshirë një plan edukimi dhe ndërgjegjësimi dhe një plan financiar për Qendrën e Informacionit të ZMD Karaburun-Sazan
	Kjo veprimtari do të ketë nevojë për ekspertizë vendase dhe ndërkombëtare. Përfshin organizimin e të paktën 2 seminareve të strukturuara. Një vizitë terreni në një ZMD në Mesdhe me një Qendër Vizitorësh të mirëmenduar dhe funksionale do të ndihmojë në rritjen e ndërgjegjësimit të palëve të interesuara dhe do të përmirësonte projektimin dhe operacionet e Qendrës së Informacionit të ZMD Karaburun-Sazan. Grantet do të jenë të disponueshme në VITIN 2 dhe 3 për zbatimin e veprimtarive parësore të përfshira në planin strategjik të Qendrës së Informacionit.
	x
	x
	x

	
	1.3a
	Zhvillimi i PMM-ve për turet mbi ujë
	Kjo veprimtari do të ketë nevojë për ekspertizë vendase dhe ndërkombëtare. Përfshin organizimin e një sërë mbledhjesh joformale me palët e interesuara dhe 2 seminare të strukturuara. Një vizitë terreni në një ZMD në Mesdhe me shembuj të suksesshëm partneriteti me ofrues shërbimi të turizmit natyror do të ndihmonte në rritjen e ndërgjegjësimit të palëve të interesuara, rritjen e shkëmbimit mes kolegëve dhe krijimin e partneritetit. Grantet do të alokohen për të zhvilluar dhe zbatuar masa/mjete vizibiliteti për promovimin e shërbimit të turizmit natyror brenda ZMD-së.
	x
	x
	

	
	1.3b
	Zhvillimi i certifikimit të turizmit
	Kjo veprimtari do të ketë nevojë për ekspertizën vendase dhe ndërkombëtare, dhe organizimin e të paktën 2 seminareve të strukturuara për ngritjen e kapaciteteve dhe aftësive të bizneseve të synuara dhe përgatitjen e tyre për procesin e certifikimit. Grantet do të vihen në dispozicion për mbështetjen e pronarëve të interesuar të hoteleve që të kenë akses në procesin e certifikimit. 
	x
	x
	

	
	1.4
	Vlerësimi i statusit së organizatave të peshkimit për të mbështetur kalimin e tyre në peshkim të qëndrueshëm në harmoni me Politikat Detare dhe të Peshkimit 2014-2020
	Kjo veprimtari do të ketë nevojë për ekspertizë vendase dhe ndërkombëtare. Përfshin vlerësimin e statusit të organizatave të peshkimit dhe mbështet kalimin e tyre në peshkim të qëndrueshëm në harmoni me Politikat Detare dhe të Peshkimit 2014-2020, si dhe organizimin e të paktën 2 seminareve të strukturuara për të orientuar AKZM/ARZM dhe peshkatarët e shoqatat vendore në planifikimin e tyre për menaxhimin e peshkimit të qëndrueshëm në ZMD Karaburun-Sazan.  Do të organizohet një vizitë në terren për një shembull suksesi në bashkëmenaxhimin e burimeve të përbashkëta në një ZMD në Mesdhe, për të rritur ndërgjegjësimin, për të treguar praktikat më të mira dhe për të nxitur krijimin e partneriteteve. 
	x
	x
	

	REZULTATI 2: Forcimi i kapacitetit institucional i strukturave të qeverisjes dhe mbështetja ndaj rrjetit të ZMDB-ve
	2.1a
	Mbështetja e mbledhjes së Komitetit të Menaxhimit
	PCU-ja do të lehtësojë dhe mbështesë nga ana logjistike organizimin e mbledhjeve të Komitetit të Menaxhimit dhe së bashku me AKZM-në dhe AICS-në do të nxisë pjesëmarrjen dhe angazhimin e të gjitha agjencive përkatëse, grupeve të interesit dhe sektorëve ekonomikë me autoritetet ose ato që kanë interes në zonat bregdetare dhe detare dhe burimet në Shqipëri. 
	x
	x
	x

	
	2.1b
	Zhvillimi i një modeli bashkëpunimi për menaxhimin e rrjetit të ZMDB-ve
	Kjo veprimtari përfshin organizimin e të paktën 2 seminareve dhe lehtësimin e një eksperti ndërkombëtar.
	 
	x
	x

	
	2.2
	Ngritja e kapaciteteve 
	Kjo veprimtari do të ketë nevojë për mbështetjen e një eksperti ndërkombëtar për të ndihmuar AKZM-në, ekipin e projektit dhe ekspertin vendas (ose OJQ vendore) për hartimin e programit të zhvillimit të kapaciteteve. Do të organizohen të paktën 2 seminare në VITIN 1 dhe 3 seminare në VITIN 2 dhe në VITIN 3. Seminari i fundit do të jetë për replikimin e përvojës nga ZMD Karaburun-Sazan.  
	x
	x
	x

	REZULTATI 3: Projektimi i rrjetit të ZMDB-ve duke aplikuar modelin e ZMD Karaburun-Sazan
	3.1a
	Analiza e mangesive dhe mbledhja e njëpasnjëshme e të dhënave (habitati dhe speciet)
	Kjo veprimtari do të ketë nevojë për mbështetjen e një ekipi eskpertize vendase dhe ndërkombëtare për të bërë një analizë të mangesive, për të mbledhur dhe normalizuar të dhënat (shkallëzimi) dhe për të zhvilluar shtresat e GIS-it për instrumentin e vendimmarrjes. 
	x
	 
	 

	
	3.1b
	Analiza e mangesive dhe mbledhja e njëpasnjëshme e të dhënave (social-ekonomike)
	Kjo veprimtari do të ketë nevojë për mbështetjen e një ekipi eskpertize vendase dhe ndërkombëtare për të bërë një normalizim të të dhënave (shkallëzimi) dhe për të zhvilluar shtresat e GIS-it për instrumentin e vendimmarrjes. 
	x
	 
	 

	
	3.2a
	Përkufizimi i vizionit të rrjetit të ZMDB-ve (Seminari 1) 
	Një ekspert ndërkombëtar do të ndihmojë në strukturimin dhe do të drejtojë procesin e planifikimit të rrjetit të ZMDB-ve përgjatë zbatimit të projektit. Një seminar 1-ditor do të organizohet për vizionin e rrjetit të ZMDB-ve i cili do të mbështetet nga eksperti ndërkombëtar. 
	 
	x
	x

	
	3.2b
	Përkufizimi i objektivave të rrjetit të ZMDB-ve (Seminari 2)
	Do të organizohet një seminar për të përkufizuar objektivat e rrjetit të ZMDB-ve dhe veprimtaritë e komunikimit që do të mbështesin procesin e planifikimit. 
	
	x
	 x

	
	3.2c
	Rekomandimet teknike për projektimin e rrjetit të ZMDB-ve
(Seminari 3)
	Bazuar në seminaret 1 dhe 2, një ekspert ndërkombëtar do të ndihmojë në ofrimin e rekomandimeve teknike për krijimin e rrjetit të ZMDB-ve. Do të organizohet një seminar 1-ditor, i cili do të mbështetet nga eksperti ndërkombëtar.
	
	
	x

	
	3.3
	Zhvillimi i një instrumenti të vendimmarrjes GIS (DSS)
	Një ekspert ndërkombëtar do të ndihmojë ekspertët vendas (duke përfshirë komunitetin shkencor) në krijimin e instrumentit të vendimmarrjes GIS (duke u bazuar mbi instrumentet ekzistuese) dhe do të organizojë seminare trajnuese 3 ditore për ARZM-në Vlorë në VITIN 2 mbi strukturën e DSS-së, përditësimin dhe zbatimin. 
	 
	x
	x

	
	3.4a
	Krijimi i procesit të rrjetit të ZMDB-ve (Seminari i ekspertëve 3)

	Do të organizohet një seminar 3 ditor me ekspertë teknikë për të mbuluar krijimin e rrjetit të ZMDB-ve duke përfshirë vendndodhjen, madhësinë dhe shpërndarjen e vendeve bazuar në faktorët historikë të jetës së specieve dhe llojet e habitatit (kjo do të vërtetohet dhe verifikohet edhe më tej nga njohuritë lokale të aktorëve). 
	 
	x
	 

	
	3.5a
	Identifikimi i grupeve të interesit
	Ekipi do të identifikojë, karakterizojë dhe nisë procesin e socializimit me grupet e interesit në të gjithë zonën bregdetare të Shqipërisë për t'u siguruar atyre mundësinë për të njohur nevojën dhe vlerën e ZMDB-ve. 
	
	x
	 

	
	3.5b
	Identifikimi i pritshmërive të komunitetit nga ZMDB-ja e tyre
	Do të organizohet një seminar 3 ditor me grupet e interesit për të përcaktuar pritshmëritë e komunitetit nga ZMDB-ja e tyre dhe karakterizimin dhe hartëzimin e burimeve natyrore dhe objektivave sociale që janë specifike për zonën që ata menaxhojnë. 
	 
	 
	x

	
	3.5c
	Përdorimi i instrumentit të vendimmarrjes GIS (DSS) për të ndihmuar në zhvillimin e skenarëve të ndryshëm
	Nëpërmjet një sërë seminaresh, nis procesi i punës me grupet përfaqësuese të interesit në të gjitha zonat potenciale për përcaktimin e zonave parësore për mbrojtje, bazuar në objektivat e menaxhimit dhe inputet e komunitetit mbi burimet natyrore dhe objektivat socialë. Përdorimi i instrumentit të vendimmarrjes GIS (DSS) për të ndihmuar në zhvillimin e skenarëve të ndryshëm dhe për të kuptuar deri në ç'masë secili prej tyre arrin objektivat për rrjetin e ZMDB-ve.
	 
	 
	x


XI.  EVIDENCA E RREZIKUT
	#
	Përshkrimi
	Kur identifikohet
	Lloji
	Ndikimi dhe probabiliteti
(1 i ulët - deri 5 i lartë)
	Strategjia e zbutjes së rrezikut
	Zotëruesi

	1
	Reformat e vazhdueshme institucionale (dhe zgjedhjet) në Shqipëri mund të kenë nevojë për rishikim të qasjeve të projektit ndaj politikës dhe vendimmarrjes për ZMDB-të.
	Në fazën
e hartimit
të projektit:
	Strategjik
	Ndikimi: 4
Probabiliteti: 3
	(xvii) 1. Projekti do të ngrejë një Organ Bashkëpunimi për Menaxhimin, si një rrjet institucional të qëndrueshëm aktorësh, të angazhuar në vendimmarrjen për ZMDB-të. Përfaqësimi në Forum do të jetë "i bazuar në funksion" (dhe jo "i bazuar në person"), duke garantuar kështu që cilido institucion që do të marrë përgjegjësitë për vendimmarrjen për ZMDB-të, do të përfshihet në Forum. Kjo do të parandalojë çdo parregullsi të politikëbërjes dhe vendimmarrjes në nivel kombëtar për ZMDB-të.
	AKZM
MM

	2
	Mbështetja e vullnetit politik të autoriteteve përkatëse shqiptare për të mbështetur dhe zbatuar rrjetin e ZMDB-ve
	Në fazën
e hartimit
të projektit:
	Strategjik
	Ndikimi: 4
Probabiliteti: 3
	(xviii) 2. Krijimi i ZMDB-ve është identifikuar si një prioritet kombëtar sipas përcaktimit në Strategjinë Kombëtare për Biodiversitetin dhe Planin e Veprimit (SKBPV 2012-2020). Projekti ZMDB i PNUD/GEF ka krijuar tashmë një nivel të mirë ndërgjegjësimi bazë dhe interesi tek institucionet kombëtare dhe vendore mbi ZM-të bregdetare dhe detare. Projekti do të ngrihet mbi qasjen konsultuese të zhvilluar sipas projektit të ZMDB-ve dhe do të ruajë marrëdhëniet e mira të punës që janë vendosur. ZMD Karaburun-Sazan do të shërbejë si një model për të theksuar mundësitë e fitimit të ndërsjellë dhe për të treguar mundësitë për arritjen e objektivave ekologjikë, duke gjeneruar në të njëjtën kohë përfitime social-ekonomike për popullsinë vendase.
	AKZM
MM

	3
	Mbledhja e burime financiare të pamjaftueshme për zbatimin e rrjetit të ZMDB-ve
	Në fazën
e hartimit
të projektit:
	Financiar
Operacional
Strategjik
	Ndikimi: 5
Probabiliteti: 3
	(xix) 3. Ligji "Për zonat e mbrojtura" nuk parashikon rregulla për sa i përket financimit për zbatimin ose menaxhimin dhe masat për ruajtjen e ZM-ve. Dhe në të njëjtën mënyrë si pjesët e rëndësishme të investimit mjedisor në vend janë mbështetur nga ndihma e fortë e donatorëve, ZM-të financohen nëpërmjet projekteve ndërkombëtare. 
Ligji i rishikuar për Zonat e Mbrojtura, i cili duhet të miratohet brenda vitit 2017, parashikon një bazë të qartë për diversifikimin e burimeve të financimit për ZM-të dhe për mundësinë e ZM-ve për mbajtjen e vetë të ardhurave të tyre. 
Projekti do të vazhdojë veprimtaritë e Fazës I në linjë me Planin e Menaxhimit dhe me atë të Biznesit të ZMD Karaburun-Sazan (nëpërmjet Qendrës së saj të Informacionit). 
	AKZM
MM
PNUD

	4
	Ekosistemet detare dhe bregdetare janë të ndjeshme ndaj ndikimeve të ndryshimeve klimatike
	Në fazën
e hartimit
të projektit:
	Mjedisor
	Ndikimi: 3
Probabiliteti: 2
	(xx) 4. Veprimtaritë e projektit që synojnë krijimin e rrjetit të ZMDB-ve do të marrin parasysh plotësisht rreziqet e ndryshimeve klimatike në bazë të Komunikimit të Tretë Kombëtar sipas Konventës Kuadër të Kombeve të Bashkuara për Ndryshimet Klimatike (KKKBNK). ZMDB-të e propozuara rishtas dhe zgjerimi i ZM-ve bregdetare, do të jenë faktorë në të dhënat për rrezikun e ndryshimeve klimatike dhe rekomandimet e ruajtjes për çdo vend do të përfshijnë masa që marrin parasysh rreziqet e ndryshimeve klimatike dhe që rrisin ripërtëritjen e ekosistemit 
	AKZM
PNUD
AICS

	5
	ritme te larta të ndryshimeve (levizjeve) të stafit në administratat publike që janë përgjegjëse për menaxhimin e ZMD-ve.  
	Në fazën
e hartimit
të projektit:
	Operacional
Organizativ
	Ndikimi: 4
Probabiliteti: 3
	(xxi) 5. Një nga pengesat kryesore në punën efikase të ruajtjes në Shqipëri është norma e lartë e ndërrimit të stafit në administratat publike, veçanërisht pas zgjedhjeve politike. Në mënyrë që një program për zhvillimin e kapaciteteve të ketë ndikim në efikastitetin e menaxhimit të ZMDB-ve, ka rëndësi që stafi i trajnuar të qëndrojë në administratat përgjegjëse për  ZMDB-të dhe që të ketë mundësi për t'i zbatuar ato çfarë ka mësuar. Për të minimizuar rrezikun, programi për zhvillimin e kapaciteteve do të synojë jo vetëm stafin e administratave përkatëse, por edhe përfaqësuesit e OJQ-ve, shoqatave dhe sektorëve përkatës ekonomikë. Ata do të kenë mundësinë të mësojnë dhe të bashkëpunojnë në mënyrë aktive me njëri-tjetrin dhe të krijojnë një rrjet funksional social dhe komunikimi të ekspertëve të ZMDB-ve që do të përmirësojnë më tej efikasitetin e menaxhimit të ZMDB-ve në Shqipëri. Kapaciteti i AKZM-së për të plotësuar buxhetin e saj nëpërmjet donacioneve, projekteve dhe partneriteteve publike-private mund ta rrisë më tej mundësinë për të ruajtur stafin e menaxhimit të ZMDB-ve. 
	AKZM
MM
PNUD
AICS

	6
	Sigurimi i burimeve financiare të pamjaftueshme për zbatimin e ZM-së së ZMD Karaburun-Sazan. 
	Në fazën
e hartimit
të projektit:
	Financiar
Operacional
	Ndikimi: 5
Probabiliteti: 3
	(xxii) 6.  Në vitin 2015, plani financiar i ZMD Karaburun-Sazan u përfundua brenda kuadrit të projektit ZMDB të PNUD/GEF. U identifikuan një sërë mekanizmash të bazuar në treg dhe jashtë tregut për të mbushur hendeqet financiare të Parkut. Megjithatë, zbatimi i këtyre strategjive kërkon që reformat e vazhdueshme rregullatore dhe politike të finalizohen dhe të mundësohet krijimi i një konteksti social-ekonomik. Investimet në infrastrukturën dhe objektet e Parkut janë veçanërisht të nevojshme për të përmirësuar përvojën turistike dhe për të krijuar kushte të përshtatshme për të zbatuar mekanizmat e tregut. Duke kontribuar në themelimin e një Qendre funksionale të Informacionit dhe duke përmirësuar organizimin e aktiviteteve rekreative brenda Parkut, veprimi i propozuar do të kontribuojë në qëndrueshmërinë afatgjatë financiare të tij.  
	AKZM
MM
PNUD



� Një përshkrim i detajuar i rezultateve të arritura dhe mësimeve të nxjerra nga faza 1 jepet në seksionin 1 të këtij dokumenti projekti.


� http://ec.europa.eu/archives/commission_2010-2014/fule/docs/articles/20121010_albania_article.pdf


� Ujërat e brendshme të Shqipërisë zënë një sipërfaqe prej 735 km2 dhe ujërat territoriale (që shtrihen nga ujërat e brendshme deri në 12 milje detare (22,22 km) në det të hapur) zënë një sipërfaqe prej 5322 km2. Totali është rreth 6000 km2 dhe vendi duhet të shpallë 600 km2 për të përmbushur kërkesën 10% për ZMD-të të Konventës për Diversitetin Biologjik (Objektivat e Aichi-t, 2012). 


� Faqja e internetit e Bankës Botërore (2016): http://www.worldbank.org/en/country/albania


� Refì. � HYPERLINK "http://www.mjedisi.gov.al/" \h �www.mjedisi.gov.al�


� “Plani Strategjik për Zonat e Mbrojtura Detare dhe Bregdetare (PSZMDB)” INCA 2013 u zhvillua me mbështetjen e PNUD në kuadrin e projektit “Përmirësimi i mbulimit dhe efikasitetit të menaxhimit të zonave të mbrojtura detare dhe bregdetare”.


� Documento Triennale di Programmazione e di Indirizzo 2016-2018”, f. 41


� Linee Guida Ambiente, 2011, f.52


� http://www.natura.al/index.php?lang=en


� http://www.itacalbania.org/settore_info.php?l=e&ids=250


� Duke pasur parasysh që përgjatë gadishullit të Karaburunit ka disa ndërtesa ushtarake të papërdorura, mund të jetë rasti që një prej tyre të shndërrohet në një magazinë për ruajtje.


� Parku Kombëtar Detar "Karaburun-Sazan" (IUCN II), Peizazhi i Mbrojtur i lumit Bunë dhe ligatinave përreth (përfshirë zonën e ligatinës së Velipojës dhe Vilunit) (IUCN V), Rezervati Natyror i Menaxhuar "Kune-Vaini-Tale" (IUCN IV), Rezervati Natyror i menaxhuar "Patok-Fushëkuqe" (duke përfshirë lagunën e Patokut), Rezervati Natyror i Menaxhuar i Rrushkullit, Parku Kombëtar "Divjakë-Karavasta" (duke përfshirë lagunën e Karavastasë), Peizazhi i Mbrojtur lumit Vjosë (duke përfshirë lagunën e Nartës), Parku Kombëtar i Butrintit (duke përfshirë liqenin e Butrintit).  Nga: Vaso, Adrian (2013) “Vlerësimi i zonave tampon me rëndësi për Zonat e Mbrojtura Detare dhe Bregdetare” – PNUD Shqipëri


� Laguna e Butrintit është pjesë e zonave të trashëgimisë botërore (UNESCO), lagunat e Kunes, Vainit, Patokut, Karavastasë, Nartës, Orikumit, Butrintit janë identifikuar si Zona potenciale të Veçanta të Mbrojtura (ZVM-të - Konventa e Barcelonës) dhe Zonat e Rëndësishme për Shpendët (ZRSH), lagunat e Velipojës, Vilunit, Karavastasë dhe Butrintit janë caktuar si Ligatina me Rëndësi Ndërkombëtare (Konventa e Ramsarit). Nga: Vaso, Adrian (2013) “Vlerësimi i zonave tampon me rëndësi për Zonat e Mbrojtura Detare dhe Bregdetare” – PNUD Shqipëri


� Zona bregdetare nga grykëderdhja e Bunës deri te Laguna e Vilunit, zona bregdetare përballë Lagunës Kune-Vain, zona nga Kepi i Rodonit deri në Lagunën e Patokut, Gjiri i Drinit dhe i Matit (kjo zonë përfshin të tre zonat e mëparshme), zona në veri të Durrësit (Currila) deri në Bishtpallë, zona nga Kalaja e Turrës deri në Spille, zona nga grykëderdhja e Vjosës deri në Sazan dhe Karaburun (i tërë Gjiri i Vlorës), zona përpara Himarë-Porto-Palermo-Borshit, Gjiri i Porto -Palermos, gjiri verior dhe jugor i Sarandës. Nga: “Plani Strategjik për Zonat e Mbrojtura Detare dhe Bregdetare (PSZMDB)” INCA 2013 u zhvillua me mbështetjen e PNUD në kuadrin e projektit “Përmirësimi i mbulimit dhe efikasitetit të menaxhimit të zonave të mbrojtura detare dhe bregdetare”.


� Lista mund të gjendet në adresën http://www.un.org/sc/committees/1267/aq_sanctions_list.shtml.

